
Қадрли газетхон!
“Жанубий Қозоғистон” рўзно-

масига обунанинг йил бўйи давом 
этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газета-
нинг ададини ошириб, кейинги 
авлодга ёруғ юз билан етка-
зиш. Бунинг учун миллий ғурури 
юксак инсонлар сафини кен-
гайтириш лозим. Ана шу эзгу 
мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

ПРЕЗИДЕНТ ҚАТАРГА ИЛК 
ТАШРИФИ ҲАҚИДА 

Қозоғистон Президенти Қасим-Жўмарт Тўқаев 
“Инстаграм”даги саҳифасида Қатарга қилган илк 
давлат ташрифининг якунлари ҳақида фикр билдир-
ди, деб ёзади “Zakon.kz”.

Давлат раҳбари 2024 йил 15 февралда эълон қилин-
ган хабарида қуйидаги фикрларини баён этди:

“Қатарга илк давлат ташрифи натижаларини юк-
сак баҳолайман”.

Шунингдек, у Қатар Амири Шайх Тамим ибн Ҳамад ал 
Соний билан олиб борилган музокараларнинг натижа-
лари Қозоғистон-Қатар муносабатларини стратегик 
шериклик даражасига кўтаришга хизмат қилишини 
таъкидлади.

“Ташриф чоғида имзоланган ҳужжатлар тўплами 
икки давлат ўртасидаги ҳамкорликнинг ўзига хос ху-
сусиятидан далолат беради. Биз қардош халқларимиз 
фаровонлиги йўлида Қатар давлати билан ўзаро ман-
фаатли ҳамкорликни оширишда давом этамиз”.

14 февраль куни Қатар амири билан музокаралар ўт-
ди. Бундан ташқари, “Ақорда” Қатарда имзоланган ҳуж-
жатлар рўйхатини эълон қилди.

Zakon.kz.    

Қадимий, навқирон ва шу 
билан бирга замонавий шаҳар 
бутун дунёдан келган кўплаб 
меҳмонлар ва сайёҳларда ўч-
мас таассурот қолдирмоқда.

 Ҳозирги кунда Туркистонда 
вилоят ҳокими Дархан Сати-
балди раҳбарлигида кенг қам-
ровли ободонлаштириш ҳамда 
бунёдкорлик, тарихий оби-
далар, ёдгорлик ва қадамжо-
ларни таъмирлаш, шаҳарнинг 
ижтимоий инфратузилмасини 
ривожлантириш ишлари режа-
ли равишда олиб бориляпти. 
Шаҳар улкан бир бунёдкорлик 
майдонини эслатади.

Туркистон шаҳрини сайёҳлар 
учун қулай ҳудудга айлантириш 
мақсадида бу ерда янги аэро-
порт, темирйўл, автовокзал ҳам-
да меҳмонхоналар, овқатланиш 
мажмуалари барпо этилди ва бу 
ишлар изчил давом эттирилмоқ-
да.

Минтақа раҳбари Дархан Са-
тибалди куни-кеча уй-жой ком-
мунал хўжалиги масалаларига 
бағишланган йиғилиш ўтказди. 
Тадбирда масъул бошқармалар 
раҳбарлари ва ушбу соҳага қи-
зиқувчи сармоядорлар иштирок 
этди. Хусусан, “Казахстанские 
коммунальные системы”, “Оң-

түстік ЖарықТранзит” МЧБлар, 
“МРЕК” ҲЖ вакиллари ўз таклиф-
ларини билдиришди. Йиғилишда 
мазкур соҳани такомиллаштириш 
ва янгилаш йўллари муҳокама 
қилинди. 

Сармоядорлар Кентов шаҳ-
ридаги иссиқлик маркази неги-
зида буғ-газ станцияси қуришни 
режалаштирмоқда. Шунингдек, 
учрашув давомида электр тар-
моқларини янгилаш ва шамол 
электр станцияларини қуриш ло-
йиҳалари муҳокама қилинди.

Вилоят ҳокими Дархан Сати-
балди раҳбарлигидаги гуруҳ ви-
лоят марказидаги спорт иншоот-

ларини оралаб, пудратчилар 
билан мулоқотда бўлди. 

Умуман олганда, Туркистон 
шаҳрида ободонлаштириш ва 
кўкаламзорлаштириш, хусусий 
ва кўп квартирали уйлар, ижти-
моий бинолар, пиёда йўлакла-
рини барпо этиш, тунги ёритиш 
ускуналарини ўрнатиш бугун ҳар 
қачонгидан ҳам муҳимроқдир. 
Бу ишлар аҳоли фаровонлигини 
таъминлаш баробарида, уларни 
муносиб турмуш кечиришига хиз-
мат қилади.

     
  Вилоят ҳокимининг

 матбуот хизмати.

Тўлебий тумани мар-
кази Ленгер шаҳридаги 
Ғалаба боғида  “Ёшлар им-
коният маркази” ва таъ-
лим бўлими ҳамкорлиги-
да “Жасорат мангу ёдда” 
мавзуида хотира тадбири 
ўтди. Тантана Совет қў-
шинларининг Афғонистон 
ҳудудидан олиб чиқиб ке-
тилганининг 35 йиллигига 
бағишланди.

Тадбирда туман ҳокими Тў-
леген Телғараев, маслаҳат ва 
фахрийлар кенгаши раислари 
Нурлан Қўйбағаров, Атирхан 
Шинғисбаев ва бошқалар сўзга 
чиқиб, машъум урушнинг фожиа-
лари, жамиятга, инсоният тақди-
рига кўрсатган салбий оқибатла-
ри ҳақида фикр билдиришди.

– Қозоғистондан 22 000 на-
фар аскар унда иштирок этиб, 
700дан зиёди жанг майдонида 

ҳалок бўлган. Улар орасидан ту-
манимиздан 113 нафар фуқаро 
ўз бурчини бажариш учун Афғо-
нистонга жўнаб кетди. Бу урушда 
улар жасорат кўрсатиб, мард-
ларча ҳалок бўлган асл ўғлонлар 

хотираси олдида доимо таъзим-
дамиз, – деди Т. Телғараев.

Уруш фахрийларига Совет 
қўшинларининг Афғонистон ҳу-
дудидан олиб чиқиб кетилганин-
га 35 йил тўлиши мунгосабати 

билан таъсис этилган медаллар 
топширилиб, эҳтиром кўрса-
тилди. Ғалаба боғидаги “Мангу 
олов” пойига гулчамбарлар қўйи-
либ, Қуръон тиловат қилинди.

                
Б. РЎЗИМАТОВА.

Вилоятимизда овчилик, 
ов қушларини ўргатиш 
санъатини қайта тиклашга 
алоҳида эътибор қаратил-
моқда. Шу мақсадда ўтган 
йили Тулкибош ва Тўле-
бий туманларида овчилик 
санъатини тиклашга ба-
ғишланган қатор тадбирлар 
уюштирилди.

“Салбурын – мереке ғой саят-
шыға” мавзуидаги этнографик 
семинарда республика сайёд-
лар мусобақасига тайёргарлик 
бошланган эди. Унда бургутни 
машқ қилдириш ҳамда тозиларни 
овчиликка ўргатиш, ёввойи қуён 
овлаш ҳақида фикр-мулоҳаза-
лар айтилиб, маҳорат намойиш 
этилган, таниқли овчи Жўмарт 
Кеуенов ва Мухтар Атахан ўз 

касбининг сирлари билан ўртоқ-
лашган эди. 

Куни кеча Ўскемен шаҳрида 
сайёдлик миллий санъати 
бўйича Қозоғистон Респуб-
ликаси чемпионати ўтди. 
Унда Туркистон вилояти 
вакиллари ғолибликни 
қўлга киритди. Жами 5 
нафар спортчи вилоят 
шарафини ҳимоя қилиб, 
1та олтин ва 1та бронза 
медалини қўлга киритиш-
ди. Ибрагим Базарбаев 
1-ўринни, Даурен Аршабай 
3-ўринни эгаллади. Ғолиб ва   
совриндорлар вилоят миллий 
спорт мактаби тарбияланувчи-
ларидир.

– Овчилик – бу қозоқ хал-
қининг қонига сингган санъат. 
Бу мусобақада иштирокчининг 
мардлиги, чаққонлиги инобатга 
олинади. Ҳозирги даврда биз 

унутилаёзган, келажак авлодга 
ўргатишимиз зарур бўлган 
қадриятларимизни янгилаб, 
намойиш этишимиз керак. Бу 
– ҳар биримизнинг бурчимиз, 
– деди Ибрагим Базарбаев.

Эслатиб ўтамиз, миллий 
спортнинг ушбу тури сен-

тябрь ойида Астана шаҳрида 
ўтадиган 5-Бутунжаҳон кўч-

манчилар ўйинларининг спорт 
дастурига киритилган.

  “Жанубий Қозоғистон”
 мухбири.           

 ҚАТАРДА ҚАНДАЙ 
ҲУЖЖАТЛАР ИМЗОЛАНДИ?

Қатар Давлати Амири Шайх Тамим ибн Ҳамад ал 
Соний ўртасидаги музокаралар натижасида қуйидаги 
ҳужжатлар имзоланди:

1. Қозоғистон Республикаси ва Қатар Давлати ўртаси-
да экстрадиция тўғрисидаги битим;

2. Қозоғистон Республикаси ва Қатар Давлати ўртаси-
да жиноят ишлари бўйича ўзаро ҳуқуқий ёрдам тўғриси-
даги битим;

3. Қозоғистон Республикаси Ҳукумати ва Қатар Дав-
лати Ҳукумати ўртасида Қозоғистон Республикасидан 
келган ишчиларни Қатар Давлатида ишга жойлаштириш-
ни тартибга солиш тўғрисидаги битим;

4. Қозоғистон Республикаси Рақамли тараққиёт, инно-
вациялар ва аэрокосмик саноат вазирлиги ҳамда Қатар 
Давлати Алоқа ва ахборот технологиялари вазирлиги 
ўртасида ҳамкорлик тўғрисидаги меморандум;

5. Қозоғистон Республикаси Меҳнат ва аҳолини ижти-
моий муҳофаза қилиш вазирлиги ҳамда Қатар Давлати 
Оила ва ижтимоий тараққиёт вазирлиги ўртасида ижти-
моий муҳофаза ва тараққиёт соҳасидаги ҳамкорлик тўғ-
рисидаги меморандум;

6. Қозоғистон Республикаси Маданият ва ахборот 
вазирлиги ва Қатар Давлати Спорт ва ёшлар вазирлиги 
ўртасида ёшлар соҳасида 2024-2026 йилларга мўлжал-
ланган дастур;

7. Қозоғистон Республикаси Уюшган жиноятчиликка 
қарши кураш агентлиги ва Қатар Давлати Маъмурий 
назорат ва шаффофлик бошқармаси ўртасида ошкора-
ликни таъминлаш бўйича ўзаро англашув меморандуми;

8. “Самұрық-Қазына” ҲЖ, Қозоғистон Республикаси 
Энергетика вазирлиги ва Power International Holding ўр-
тасида энергия ва газ лойиҳаларини амалга ошириш 
бўйича келишувлар;

9. «QazaqGaz» МК” ҲЖ ва UCC Holding ўртасида Қа-
шаған конида газни қайта ишлаш заводи қуриш лойиҳа-
ларини биргаликда амалга ошириш бўйича келишувлар. 
Бундан ташқари, Президентнинг давлат ташрифи доира-
сида яна бир қатор ҳужжатлар имзоланди.

Akorda.kz. 

Сайёдлар беллашуви ўтди

Жасоратга таъзим!

ЭЗГУЛИК ЁҒДУСИ 
ТАРАЛГАН 

ШАҲАР

ЯМТга ЖОРИЙ 
ЙИЛДА ЎЗГАРИШЛАР 
КИРИТИЛДИ

ЯНГИ ИҚОНГА 
ТАБИИЙ ГАЗ 
КЕЛДИ

АДАБИЁТИМИЗНИНГ 
СЎНМАС 
ЮЛДУЗЛАРИ

Сиёсат ва иқтисодиёт

Қозоғистонда архив соҳаси жорий йилдан эътиборан  тўлиқ рақамлаштирилади.

� Вилоят ҳокимининг матбуот хизмати хабар қилади: 

Туркистонда вилоят иқтисодиёт ва бюджетни режалаштириш 
бошқармаси ташаббуси билан туман, шаҳар ҳокимликлари давлат 
хизматчилари иштирокида “Маҳаллий бюджетни ва стратегик (мин-
тақавий) ҳужжатларни режалаш” масаласига бағишланган семинар 
ўтказилди.

Тадбирда вилоят бюджети мисолида маҳаллий бюджетларни 
шакллантириш масаласи муҳокама қилинди. Шунингдек, маҳаллий 
бюджет тўловларини тахмин қилиш услубияти ҳақида маълумот бе-
рилди.

Бошқарма мутахассислари “Қишлоқ – юрт бешиги”, “Диплом билан 
– қишлоққа” лойиҳаларига оид саволларга жавоб беришди.

Вилоятимиз да 283та 
доимий йўналиш бўйича 
1208та жамоат транспорти 
йўловчиларни ташиш хиз-
матини амалга оширмоқда. 
Яъни, вилоятлараро 72, 
туманлараро 32, шаҳар – 
45, туман ичида 131та дои-
мий йўналишлар мавжуд. 
Транспортнинг барча тур-
ларида 19,3 млн. йўловчи 
ташилади.

Вилоят ҳокими Дархан Са-
тибалди мазкур соҳани ри-
вожлантиришга доир йиғилиш 
ўтказиб, муаммолар ва лойи-
ҳаларни муҳокама қилди.

Вилоят йўловчилар транс-
порти ва автомобиль йўллари 
бошқармаси раҳбари Қуатжан 
Жуматаевнинг айтишича, 2023 
йилда минтақада 210та жа-
моат транспорти янгиланди. 
Туркистон шаҳрида ташувчи-
лар ҳисобидан 78та автобус 
харид қилинди. Ижтимоий 
аҳамиятга молик йўналишла-
ри субсидияланмоқда.

Ўтган йили 79та йўналиш-
га 6,3 млрд. тенге субсидия 
ажратилди. Унинг ҳажми 2022 

йилга нисбатан 2 баравар ош-
ди. 2024 йилда 89 йўналиш-
га 4,6 млрд. тенге субсидия 
кўзланиб, Туркистон шаҳрига 

3,9 млрд. тенге ажратиш ре-
жаланган. Қолган туман, ша-
ҳарлар маҳаллий бюджетидан 
700 млн. тенге ажратилди.

Мажлисда йўловчиларни 
ноқонуний ташишни бартараф 
этиш масаласи ҳам муҳокама 
қилинди.

БЮДЖЕТ МАБЛАҒИ 
БЕҲИСОБ ЭМАС

ЙЎЛОВЧИЛАРНИ ТАШИШ 
СУРЪАТИ ОШДИ

Вилоятимизда мажбурий иж-
тимоий тиббий суғурта жамғар-
маси томонидан тиббий соҳа-
ни молиялаштириш ҳажми 1,7 
фоизга ошди.

Тизимнинг жорий этилиши – олис 
аҳоли манзилларида хизматлар дои-
расини кенгайтириш имконини бер-
ди. Бу борада “Мажбурий ижтимоий 
тиббий суғурта жамғармаси” Тур-
кистон вилояти бўйича филиали ди-
ректори Нурлан Қидирбаев маълум 
қилди. Унинг айтишича, жорий йил 
жамғарма томонидан 171та тиббий 
муассаса шартнома тузса, уларнинг 
77таси қишлоқ аҳоли манзилларида 
фаолият юритмоқда. 

2023 йили туман миқёсидаги тиб-
бий муассасалар бепул тиббий 
ёрдам доирасида 100,5 млрд. тенге, 
мажбурий ижтимоий тиббий суғурта 
тизими бўйича 111,1 млрд. тенге миқ-
дорида маблағ олган.

Мазкур маблағ бирламчи тиббий-
санитария, маслаҳат диагностика 
ёрдами, амбулатория дори-дармон 
билан таъминлаш, тиббий тиклаш 
муассасаларида даволанишга сарф-
ланган.

Вилоят соғликни сақлаш бош-
қармасига қарашли даволаш 
муассасаларида аҳолининг арз-
шикоят ва мурожаатларини диқ-
қат билан ўрганиш ва уларнинг 
ижросини таъминлаш юзасидан 
ишлар кучайтирилади. 

Ушбу масала бўйича вилоят ҳо-
кими ўринбосари Бейсен Тажибаев 
раислигида мажлис ўтиб, соҳадаги 
муаммолар муҳокама қилинди. 
Унда шаҳар ва туманларнинг бош 
шифокорлари иштирок этишди. 

Вилоят ҳокимининг ўринбосари 
ҳар бир мурожаат ва шикоятнинг 
ортида одам тақдири турганлиги 
учун улар атрофлича ўрганилиб, 
адолатли ҳал қилиш  зарурлигини 
таъкидлади.

САЛОМАТЛИК
УСТУВОР МАªСАД

ТИББИЙ МОЛИЯЛАШТИРИШ
1,7 ФОИЗ ОШГАН

Туркистон шаҳри мактабларида қў-
шимча «Яссавийшунослик» фани жо-
рий этилади. Бу ҳақда «Яссавий ме-
росидаги қадрият» мавзуида ташкил 
этилган илмий анжуманда маълум 
қилинди. 

Йиғилишда вилоят «Таълимни ривож-
лантириш маркази» директори Бақитжан 
Тўлимбет, шаҳар ҳокимининг ўринбосари 

Мекенхан Қўзиханули, шаҳар таълим бош-
қармаси раҳбари Ўразкул Қўлдасова, фал-
сафа фанлари доктори, профессор Дўсай 
Кенжетаев ва яссавийшунос олимлар иш-
тирок этди.

Анжуманда «Яссавийшунослик» фани-
нинг ўқитиш усуллари ва воситалари намо-
йиш этилди. Янги фан бошланғич синфдан 
юқори синфгача III босқичд а ўқитилади.

МАКТАБЛАРДА “ЯССАВИЙШУНОСЛИК” 
ФАНИ ЎҚИТИЛАДИ 

Ту р к и с т о н  ш а ҳ р и д а г и 
“Ўқувчилар саройи”да Хал-
қаро китоб кунига бағишлаб 
“Билим калити – китобда” 
акцияси ўтказилмоқда. 

Унинг доирасида ҳар бир 
ўқувчи ўзи ўқиган китобларини 
бир-бирига совға қила олади. 
Тадбир болаларни китоб муто-
лаасига жалб қилиш мақсадида 
уюштирилди. Муассаса раҳбари 
Индира Икапованинг айтиши-
ча, бугунги кунда китоб совға 
қилиш акцияси “Ўқувчилар са-
ройи”нинг жамоасида анъанага 
айланган. Натижада, махсус жа-
вонлар китоблар билан тўлган. 

Тонгги соат 9.30дан кечки 
соат 18.30гача давом этадиган 
акцияда тўгарак ўқувчилари, 
муассаса ходимлари, ота-она-
лар ҳамда шаҳардаги кутуб-
хона ходимлари иштирок этиб, 
бир-бирига адабий-маърифий 
китобларни совға қилишмоқда.

Бебаҳо туҳфа сари

“ЎҚУВЧИЛАР САРОЙИ”ДА КИТОБ СОВҒА 
ҚИЛИШ АКЦИЯСИ ЎТМОҚДА

Арисда “Юрт қўрғони – Ёшлар 2024” минта-
қавий ҳарбий-ватанпарварлик тадбири ўтди. У 
Совет қўшинларининг Афғонистон ҳудудидан 
олиб чиқилганига 35 йил тўлиши муносабати би-
лан уюштирилди.

2001 йилдан буён анъанавий тарзда ўтказиб ке-
линаётган йиғинда вилоятнинг туман-шаҳарлари-
нинг саралаш босқичларидан ўтган 14 жамоа, 100га 

яқин йигит-қизлар иштирок этди. Бўлажак аскарлар 
“АК-74” қуролини сочиб-йиғиш, умумқўшинлар ҳи-
моя воситасини кийиш, тош кўтариш, сафда қўшиқ-
ни куйлаш, арқон тортиш каби мусобақаларда куч 
синашди.

Мусобақада Арис жамоаси биринчи ўринни эгал-
лади. Иккинчи ўрин – Сариоғоч жамоасига насиб 
этса, учинчи ўринни туркистонлик ёшлар эгаллади. 

ВАТАНПАРВАР ЁШЛАР – 
ЮРТ ТАЯНЧИ

Жорий йили армрестлинг – қўл жанги 
бўйича олти қитъага донғи кетган “Шарда-
ра Армспорт” спорт клуби 26 ёшга тўлди. 
Терма жамоа дастлаб 2001 йил 9 феврал-
да қўл жанги бўйича вилоят чемпионати-
да иштирок этди. Бугунги кунда клубда 
500дан зиёд спортчи мунтазам равишда 
машғулот ўтказмоқда. Клуб спортчилари 
жаҳоннинг 30дан зиёд мамлакатларида 
бўлиб, деярли барчасида ғалаба билан 
қайтишган.

Айни пайтда клубда қўл жан ги бўйича 
107 нафар – жаҳон чемпиони, 106 нафар 
– жаҳон чемпионати ғолиби, 31 нафар 

– жаҳон кубоги ғолиби, 327 нафар Осиё 
чемпиони, 75 нафар Осиё кубоги ғолиби, 
500 нафар – мамлакат чемпиони чиққан. 
Шунингдек, 85 нафар Халқаро турнирлар 
ғолиби, 75 нафар ҚР Халқаро тоифадаги 
спорт устаси ва 130 нафар ҚР спорт устаси 
бор. Клубда 35 мураббий фаолият юрит-
моқда.

Клубда қўл жангидан ташқари тош кў-
тариш, дзюдо, оғир атлетика, каратэ, ошиқ 
отиш, найза улоқтириш, ўқ отиш, таэквон-
до, бокс, пауэрлифтинг каби қатор спорт 
тўгараклари мавжуд. Унда 8 ёшдан бош-
лаб ҳар ким бепул шуғулланиши мумкин.

«ШАРДАРА АРМСПОРТ» 
спорт клубига – 26 йил!

Сиёсат ва иқтисодиёт

44та кўчаси бор Янги 
Иқонда бугунги кунда 7874 
киши истиқомат қилади. 
Айни пайтда қишлоқ мар-
казидан 16 чақирим олис-
даги Ўйиқ аҳоли манзили 
ҳамда марказдаги жами 
13та кўчага газ қувурлари 
тортилган. Бу кўчалар аҳо-
лиси хонадонларига қувур 
тортиш, газ жиҳозларини 
ўрнатиш ишларини ўз ҳи-
собидан амалга ошириш-
лари даркор. 

Шу вазифани муваф-
фақиятли уддалаган хо-
надонларнинг бири би-
лан танишиш мақсадида 
М. Улуғбек номли мак-
табда кўп йиллар меҳнат 

қилган нафақадор Сафу-
ра Бейсембаева истиқо-
мат қилаётган Абай кўча-
си, 14-хонадонга ташриф 
буюрдик. Ораста ва са-
ришта хонадон соҳибаси 
қиш қаҳрида кўп хонали 
хусусий уйининг барчаси 
бирдек ҳароратда эканли-
гини таъкидлаб, фарзанд-
лари, неваралари ва ўзи 
номидан давлатимизга са-
мимий миннатдорчилиги-
ни билдиришди. 

Қишлоқ ҳокими Тоҳир 
Абдаев, ўринбосари Баур-
жан Исаев ҳамда таҳри-
риятга табиий газни улаш 
кечикаётганлиги хусусида 
бир неча бор мурожаат 
этган янгииқонлик доимий 
муштарийимиз Маммад-
жон Бобохўжаевнинг хо-
надонига ҳам табиий газ 
келди. 

Бу ҳақда у кишининг ўзи 
миннатдорчилик билан 
қўнғироқ қилиб, қувончини 
ўрт оқлашди. 

Ш. МАДАЛИЕВ.
Тасвирларда: қиш -

лоқ ҳокими ўринбосари 
Б. Исаев; фахрий устоз 
С. Бейсембаева хонадо-
нида; меҳнат фахрийси 
М. Бобохўжаев.
Муаллиф суратга олган.

Вилоят маслаҳати де-
путатлари туман, шаҳар-
ларда аҳоли билан учра-
шиб, маҳаллий вакиллик 
идорасининг ўтган йил 
амалга оширган ишлари 
борасида ҳисобот бер-
моқда. Вилоят маслаҳати 
раиси Н. Абишов ҳамда 
вилоят маслаҳати депута-
ти Б. Серманизов Чорда-
ра туман аҳолиси билан 
учрашди. Тадбирни туман 
ҳокими вазифасини ба-
жарувчи Н. Сапаров олиб 
борди.

Вилоят маслаҳати раиси Н. Абишов, депу-
татлар Ж. Ағабеков ва Б. Басимбек Келес тума-
ни аҳолиси билан учрашиб, маҳаллий ваколат 
идорасининг ўтган йили бажарган ишлари 
ҳақида ҳисобот беришди ва фуқаролар билан 
мулоқотда бўлишди.

Учрашувни Келес тумани ҳокими Ж. Ағибаев олиб 
борди. Раис Н. Абишовнинг таъкидлашича, юзма-юз, 
очиқ мулоқотлар келгусида ҳар йили анъанавий тарз-
да ўтказиб турилади. Учрашувда вилоят маслаҳати 
депутати Ж. Ағабеков 2023 йилда бажарилган ишлар 
ҳақида маъруза қилди.

У ўтган йили Келес туманига  6 млрд. 574,7 млн. 
тенге (шу жумладан, Миллий жамғармадан 2 мил-
лиард 761,7 миллион, вилоят бюджетидан 3 миллиард 
813 миллион тенге) ажратилганини ва бу маблағлар 
турли соҳалардаги 45та иншоот қурилиши учун сарф-
ланганлигини таъкидлади. Шунингдек, депутатлар 
аҳолининг мурожаат ва таклифларини тинглаб, қизиқ-
тирган саволларига жавоб бердилар.

ТУЛКИБОШДАГИ 
ОЧИҚ МУЛОҚОТ

Вилоят маслаҳатининг раиси 
Н. Абишов, вилоят маслаҳати 
депутатлари Д. Егамбердиева, 
Н. Шақимерген қизи вилоят масла-
ҳатининг ўтган йили бажарган иш-
лари юзасидан ҳисобот бериш ва 
аҳолининг муаммоларини тинглаш 
мақсадида Тулкибош туманининг 
аҳолиси билан учрашди. Тадбир-
ни Тулкибош туманининг ҳокими 
Н. Изтилеуов олиб борди.

Вилоят маслаҳати раиси Н. Абишов 
вилоятнинг иқтисодий-ижтимоий тарақ-
қиётига тўхталиб, депутатлар томонидан 
туманлар равнақига устувор аҳамият 
қаратилаётганини маълум қилди. Уч-
рашувда вилоят маслаҳати депутати 
Н. Шақимерген қизи 2023 йилда бажарил-
ган ишлар юзасидан маъруза қилди. Но-
тиқ Тулкибош туманида 2023 йили турли 
соҳа бўйича жами 42 иншоотга 3 млрд. 
56 миллион тенге (шу жумладан, респуб-
лика бюджетидан 246 миллион, миллий 
жамғармадан 416 миллион, вилоят бюд-
жетидан 2 миллиард 394 миллион тенге) 
ажратилганини маълум қилди.

Шунингдек, халқ ноиблари аҳолининг 
мурожаатларини тинглаб, уларнинг са-
волларига жавоб беришди.

Тадбирни вилоят маслаҳа-
тининг тадбиркорлик, қурилиш, 
инфратузилмани ривожланти-
риш, ер муносабатлари ва та-
биатдан фойдаланиш масала-
лари бўйича доимий комиссия 
раиси С. Кўшенов олиб борди.

Кун тартибидаги масалалар 
юзасидан вилоят энергетика 
ва уй-жой коммунал хўжалиги 
бошқармаси раҳбари Р. Музди-

беков, “Нұра топтық су құбыры” 
РДК “Оңтүстік ауызсу” филиали 
директори Е. Есиркепов маъру-
за қилди.

Р. Муздибековнинг маъру-
засида 2024 йили 47та ин-
шоотнинг қурилиш ишларига 
бюджетдан 13,3 млрд. тенге 
ажратилиб, жорий йили 37та 
иншоотнинг фойдаланишга 
топширилиши, қолган 10та ин-

шоот 2025 йилда якунланишини 
маълум қилди. Натижада 14та 
аҳоли манзили ичимли сув би-
лан таъминланиб, 13та аҳоли 
манзилнинг эскирган сув қувур-
лари янгиланади.

Шунингдек, бўлим раҳбари-
нинг айтишича, 8та аҳоли ман-
зилида мажмуавий блок-модул-
ли ускуна ўрнатилади.

2024 йилнинг охирига қадар 
832та аҳоли манзилдан 761та-
сини (91,7 фоиз) ичимли сув 
билан таъминлаш режаланган.

Йиғилиш сўнггида соҳа ис-
тиқболига қаратилган бир қатор 
таклиф ва тавсиялар берилди. 

ҚИШЛОҚ ҲОКИМИ САЙЛАНДИ 
Тўлебий тумани, Юқори Оқсув қишлоғида 

ҳоким сайлови ўтди. Унинг натижаларига кўра, 
ушбу лавозимга Ўмархан Усетаев сайланди. 

Янги ҳокимни қишлоқ фаолларига туман ҳо-
кими девони раҳбари Жўрабек  Жўлдасбеков, 
вилоят ҳудудий сайлов комиссияси раиси Ерхасен 
Тилеубердиевлар таништиришди. 

Жўрабек Сазанбекули янги ҳокимнинг таржи-
маи ҳоли, шу кунга қадар амалга оширган хизмат-
лари билан таништирар экан, ҳокимлар сайлови 
Президентимиз томонидан белгилаб берилган 
давлат хизматчиларининг янги корпусини шакл-
лантиришга қаратилган жараённинг узвий давоми 
эканини таъкидлади ва Ўмархан Асанулининг 
фаолиятига муваффақият тилади. 

Янги Иқонга 
табиий газ 

келди
Янги Иқон қишлоғи ҳокими ўринбосари Бауржан 

Исаев ҳузурида қишлоқ фаоллари Бобожон Ёқу-
бов, Ўсар Неъматуллаев ҳамда бош мутахассис 
Баймахан Адилбеков билан биргаликда аҳолининг 
табиий газдан фойдаланиш кўрсаткичлари билан 
танишдик. 

Тўлебий туманида рўй-
хатга олинган кичик ва ўрта 
тадбиркорлик субъектлари 
сони йилдан йилга ортмоқ-
да. Уларга 6 фоизли микро-
насиялар берилмоқда. 

Ўтган йил якунларига кўра, 
туман “Қишлоқ хўжалиги со-
ҳасида энг яхши маккажўхори 
етиштирувчи туман” номина-
цияси ғолиби бўлди. Туман 
деҳқонлари 13 минг тоннага 
яқин мойли экинлар етиштир-
ди. Айни пайтда хусусий тад-
биркор Ифтихор Қўчқоров ўз 
маблағи ҳисобидан мой цехи 
очди. 

Тайёрланган маҳсулот мам-
лакатимизнинг барча ҳудудла-
рида сотилади ҳамда Хитой, 

Ўзбекистон ва Афғонистонда 
экспорт қилинмоқда.

Лойиҳанинг қиймати 250 
миллион тенге. Бу ерда 16 ки-
ши доимий иш билан таъмин-
ланган. 

Туман ҳокими Тўлеген Тел-
ғараев кичик цех фаолияти 
билан танишиб, ҳар йили дав-
латимиз томонидан тадбир-
корлар ҳуқуқларини ҳимоя 
қилиш борасида самарали 
чора-тадбирлар кўрилаётгани, 
турли имтиёзлар яратилаётга-
нини таъкидлади.

Таъкидлаш жоизки, «Қиш-
лоқ хўжалигини молиявий қўл-
лаб-қувватлаш ташкилоти» 
ҲЖ 141 шахсга 791,3 млн. тен-
ге, «Оңтүстік» ижтимоий-тад-

биркорлик корпорацияси 276 
кишига 876 млн. тенге насия 
берган. Улардан 19 нафари 
ногиронлар, 69 нафари ёшлар, 
қолгани – кўп болали оилалар. 
Чунончи, А. Айнақулов учин-
чи гуруҳ ногирони 2 млн. 800 
минг тенге насия олиб, 9 бош 
йилқи сотиб олди. 

– Барча молия ташкилотла-
ридан 5061 кишига 3354,9 млн. 
тенге кредит берилган. Асо-
сий йўналиш қишлоқ хўжалик 
соҳасига қаратилган, – дейди 
туман бандлик маркази дирек-
тори Р. Бейсебаева. – Шунинг-
дек, ўтган йили 4653 одамга 
манзилли ижтимоий ёрдам 
кўрсатилди. 341 одамга “2021-
2025 йилларга мўлжалланган 
“Меҳнат” дастури доирасида 
грант берилди. Шулардан би-
ри Л. Ўтемисова бу маблағга 
қишлоқда сартарошхона очиб, 
аҳолига хизмат кўрсата бош-
лади.

Б. Батирбеков Диханкўл 
қишлоғида қимиз қадоқлаш 
цехини очди. Маҳсулотни хо-
рижий давлатларга экспорт 
қилишни кўзламоқда.

Киелитас қишлоғида исти-
қомат қилувчи Жанат Адам-
баева давлат гранти асосида 
иссиқхона очди, деҳқончилик 
билан шуғулланиб, айни пайт-
да картошка, пиёз ва бошқа 
сабзавот экинлари етиштириш 
билан шуғулланмоқда.

Тўлебий туманида «Ёшлар 
имконият маркази» ҳамда 
таълим, фан ва маданият 
ходимлари касаба уюшмаси 
ташаббуси билан ёшлар ўр-
тасида стол теннисидан «Биз 
спорт билан ҳамнафасмиз» 
мусобақаси уюштирилди. 

СПОРТ БИЛАН ҲАМНАФАСЛАР КУЧ СИНАШДИ
Унда 21 жамоадан 65 на-

фар ёш спортчилар иштирок 
этди. 

Тадбирнинг очилиш маро-
симида сўзга чиққан «Ёшлар 
имконият маркази» раҳбари 
А. Ўмиртай спортнинг бу тури 
ҳақида маълумот берди.

Қизғин баҳслар остидаги 

мусобақа якунига кўра, Т. Тў-
ғисбаев номли мактаб бирин-
чи ўринни эгаллади, иккинчи 
ва учинчи ўринлар 1-сонли 
мактаб гимназияси ва Ш. Уа-
лиханов мактаби жамоасига 
насиб этди. 

Б. РЎЗИМАТОВА.

ТАДБИРКОРЛИК ҚУЛОЧ ЁЙМОҚДА

ИЧИМЛИ СУВ МАСАЛАСИ – 
МУҲОКАМАДА

Туркистон вилояти маслаҳатининг иш режасига муво-
фиқ, 2024 йилнинг биринчи чорагида “Туркистон вилояти 
аҳоли манзилларини ичимли сув билан таъминлаш тўғри-
сида” масаласини муҳокама қилиш режалаштирилган. Шу 
муносабат билан муваққат депутатлик комиссияси йиғи-
лиш ўтказди.

ХАЛҚ НОИБЛАРИ ЧОРДАРАДА

Вилоят маслаҳати раиси ви-
лоят маркази Туркистон шаҳри-
да улкан ишлар амалга ошири-
лаётгани, бугунги кунда туман-
лардаги муҳим муаммоларни 
ҳал қилишга алоҳида эътибор 
қаратилаётганини таъкидлади. 
Бу борада минтақа раҳбари 
Д. Сатибалди ташаббуси билан 

вилоятга сармоя жалб қилиш, 
йирик корхоналар очиш, тад-
биркорликни ривожлантириш 
йўналишида янги лойиҳалар 
йўлга қўйилганини айтди.

Депутат Б. Серманизов 2023 
йилнинг натижалари бўйича 
амалга оширилган ишларни 
баён этди. Шунингдек, вилоят 

маслаҳати томонидан амалга 
оширилган ишларга тўхталди.

Учрашувда фуқаролар томо-
нидан ижтимоий ҳамда қишлоқ 
хўжалиги соҳаларига доир қа-
тор масалалар кўтарилиб, халқ 
ноиблари улар эътиборга оли-
ниб, зарур чоралар кўрилишини 
таъкидлашди.

 Туркистон вилоят маслаҳати.

КелесдаГИ 
ҲИСОБОТ МАЖЛИСИ

 ҚР Туризм ва спорт вазири спортчиларни тайёрлаш учун замонавий инфратузилмани яратиш мумкинлигини маълум қилди.

 Кўп қаватли уйларнинг би-
ринчи қаватида дорихона, сав-
до дўкони, гўзаллик салони ёки 
бошқа тижорат иншоотлари 
ишлаб турганини деярли ҳар 
куни ҳаммамиз кўрамиз ва бу-
ни одатий ҳолдек қабул қилиш-
га ўрганиб қолганмиз. Лекин, 
ушбу бизнес турида банд шахс 
унинг ўзига хос машаққатли йў-
лини босиб ўтиши зарурлигини 
фақат бошига тушган одам ях-
ши билади. 

Агар сиз харид қилмоқчи 
бўлган квартира янги уй-жой-
ларнинг қуйи қаватида жой-
лашган бўлса, бу унчалик 
муаммо туғдирмайди. Негаки, 
янги ва замонавий уй-жойлар 
аввалдан тайёр тижорат қа-
ватларини тақдим этиб, бунинг 
учун барча тегишли шарт-ша-
роитларга эга ҳолда барпо 
этилмоқда. Яъни, бизнес учун 
нимаики зарур бўлса, олдин-
дан тайёрлаб қўйилган. Тад-
биркор коммуникация ва тех-
ник талаблар учун бош қотир-
майди. У фақат тайёр қаватни 
ўз номига расмийлаштиради, 
холос. 

Агар харид қилмоқчи бўлган 
квартира эски уйларда жой-
лашган бўлса, бу катта муаммо 
ва уни ҳал қилиш учун камида 
6-7 ой вақт талаб этилади.

Эски уй деганда кўпроқ 1980 
йилларда қурилган панель 
уйлар, яъни 158 сериядаги кўп 
қаватли иморатлар назарда 
тутилмоқда. Бу тоифадаги уй-
дан квартира харид қилсангиз, 

билингки, сиз уни бевосита 
тижорат иншоотига айлантира 
олмайсиз. 

Шимкент шаҳрида 2012 йил-
дан буён биринчи қаватларни 
шу мақсадда сотиш ман эти-
лади. Сабаби – эски, фойда-
ланиш муддати ўтган, муҳан-
дислик ва коммуникация тар-
моқлари яроқсиз, иккинчидан 
– сейсмик жиҳатдан хавфли. 
Кейин агар уй 9 қаватли бўлса, 
талабингиз узил-кесил рад эти-
лади. Мабодо, 5 қаватли бўлса, 
унда мақоладаги маълумотлар 
фойдали бўлиши мумкин.

Агар квартира деразаси ҳов-
лига қаратилган бўлса, унга 
ҳам рухсат берилмайди. 

Агар квартира эски уйда 
эмас, янги уйда жойлашган, 
фақат биринчи қават тижоратга 
мос сифатда жиҳозланмаган 
бўлса-чи? Бунда ҳам рад жа-
вобини оласиз. Сабаби – уй 
қурилмай туриб, яъни лойиҳа 
пайтида унда тижорат шохоб-
часи очиш кўзланмаган. 

Шунингдек, квартира жой-
лашган манзилдаги қўни-қўш-
нилар, яъни кўп қаватли уйда 
истиқомат қилувчи фуқаро-
ларнинг розилиги жуда муҳим. 
Агар норози бўлишса, ҳоким-
лик ёрдам бера олмайди.

Энди тадбиркор, асл ния-
тини билдирмай, масалан, би-
ринчи қаватда дорихона ёки 
“супермаркет” очаман, деб 
аҳоли розилигини олса-да, 
кейинроқ иншоотни тунги клуб 

ёки тунги соат 23.00дан кейин 
ишлайдиган бошқа кўнгилочар 
муассасага айлантирса, фуқа-
роларнинг расмий мурожаати 
билан улар барибир ёпилиб 
қолиши мумкин. Бундан таш-
қари, одамлар яшайдиган уй-
ларда кимёвий ва портлатувчи 
моддалар, аллергия келтириб 
чиқарадиган синтетик ашёлар, 
автоқисм-автомой савдоси, 
ҳаммом-сауна, “химчистка”, ҳо-
жатхона, “пивохона” каби биз-
несларни очиш тақиқланади.

 Агар сиз очмоқчи бўлган 
тадбиркорлик иншооти кўп қа-
ватли уйнинг муҳандислик ёки 
бошқа коммуникация тармоқ-
ларига зарар етказса, яна рад 
жавоби берилади.

Айтганча, “қизил чизиқ” дега-
ни бор, бу одамлар яшайдиган 
уйларни машина қатнайдиган 
йўлдан ажратиб турадиган 
муҳим чегара. Улар бош режа 
тузилган пайтда аниқ кўрсати-
лади ва давлат экпертизаси 
билан тасдиқланади. Бу ҳар 
қандай уйларга (кўп қаватли ва 
ер уйлар) тегишли бўлган уму-
мий қатъий қоида. 

Шунинг учун фуқаро бирорта 
бино сотиб олишдан аввал, 
шу туман ёки шаҳардаги ҳо-
кимликнинг архитектура ва 
шаҳарсозлик бўлимига бориб, 
барча маълумотлар билан та-
нишиб чиқиши керак. Айрим 
маълумотлар идоранинг ягона 
маълумотлар базасида жой-
лашган бўлса, айримларини 
фақат мутахассис ёрдамида, 

ўрганилаётган иншоотга келиб, 
уни атрофлича текшириш ва 
эгасидаги ҳужжатлар асосида 
тўплаш мумкин.

 Бу ишлар битгач, яъни би-
ринчи қаватдаги квартира ти-
жорат иншооти сифатида қайта 
қурилиши ва жиҳозланиши 
мумкинлигига ишонч ҳосил 
қилгач, тадбиркор махсус ком-
паниялар хизматига мурожаат 
қилиши мумкин. Интернетга 
кирса, ўнлаб ташкилотлар ма-
лакали хизматларини тақдим 
этмоқда. Агар ишни мустақил 
ўзи юритмоқчи бўлса, дастлаб-
ки қадами – квартирани уй-жой 
жамғармасидан чиқариши ке-
рак бўлади. 

Бу ҳокимликдаги мутасадди 
бўлимга, тегишли ҳужжатларни 
топшириш орқали амалга оша-
ди. Сўнг сейсмолог хулосаси 
олинади. Топография (топосъ-
ёмка) ва бино меъморий-режа-
лаштириш буюртмасига навбат 
келади. Бунга 6 ойга яқин вақт 
кетади.

 Кейинги қадам – юқоридаги 
айтилган қўшнилар розилиги. 
Ушбу нотариал тасдиқлан-
ган ҳужжат адлия идорасида 
рўйхатга олиниш жараёнида 
асқотади. Тадбиркор шу ерда 
бир муҳим жиҳатни эътибордан 
четда қолдирмаслиги керак. 
Аҳоли қайси ҳолларда бизнес-
га рухсат беради? Авваламбор, 
биринчи қават фуқаролар ман-
фаатларига хизмат қилса ва 
кундаликдаги муаммоларини 

ҳал қилишга ёрдамлашса. Яъ-
ни, бугунги кунда одамлар 
озиқ-овқат маҳсулотлари соти-
ладиган дўкон ёки новвойхона, 
дорихона ва хусусий кичик 
болалар боғчаси қурилса, ро-
зилик беришлари мумкин.

Шунинг учун серғалва бос-
қичлардан ўтиб, анча-мунча 
вақт ва сармоя сарфлаб, ти-
жорат биносига эга бўлаётган 
шахс, уни келажакда даромад 
манбаига айлантириш учун ҳар 
томонлама таҳлил ва мулоҳаза 
юритишга эринмаслиги керак.

Сўнгра экспертиза, муал-
лифлик ва техник назорати 
ишларига мутахассислар жалб 
этилиб, уларнинг меҳнат нати-
жаси меъморчилик идорасида 
тасдиқланади. Хуллас, ҳар бир 
қилинган иш, қурилиш-монтаж 
ишлари бўладими ёки лойи-
ҳалаш, пудратчи танлашми, 
бевосита меъморчилик ва ер 
муносабатлари бўлими билан 
келишилган ҳолда амалга оши-
рилади. 

Квартира тижоравий бинога 
айлантирилгач, буюртмачи, 
пудратчи, техник ва муаллиф-
лик назоратининг ҳамкорлик-
даги ҳужжати (акт приёмки) 
асосида қабул қилинади. 

Бугунги кунда бу тадбирлар 
Аҳолига хизмат кўрсатиш мар-
казида, egov.kz портали хиз-
матлари доирасида ҳам амалга 
оширилади.

Лекин бу билан иш ҳали бит-
майди, бинога эгалик қилиш ҳу-
қуқига эга бўлишдан аввал тад-
биркор ана шу бино остидаги 
ерни ҳам алоҳида расмийлаш-
тириши талаб этилади. Бунинг 
учун у маҳаллий ҳокимликка 
бориб, ариза ва зарур ҳужжат-
ларни топширади. 

Мутахассисларнинг айтиши-
ча, бугунги кунда кўпгина тад-
биркорлар бинога эга бўлсам, 
бас, ишим битди, дея фаолия-
тини бошлашга ошиқар экан, 
ваҳоланки, ерга эгалик ҳуқуқи 
бўлмаса, устига қурилган бино 
ҳали ҳам уй-жой жамғармасига 
тегишли кўп қаватли уйнинг 
бир қисми сифатида қолаве-
раркан. 

 Ниҳоят, ҳам бинога, ҳам та-
гидаги ерга эга бўлгач, тадбир-
кор яна нима қилиши керак?

Аввало, шу иншоот олди-
даги дарахт-буталарни кес-
маслиги, ахлат ташламаслиги 
зарур. Мабодо уйда таъмир-
лаш ишлари юритилса ёки му-
ҳандислик тармоқлари бузил-
са, ҳовлини ободонлаштириш, 
подъезд-томни тозалашга ҳам 
моддий ёрдам бериб туриши 
лозим. Акс ҳолда, аҳоли билан 
“зиддият” юзага келиши аниқ, 
прокуратура ва полицияга йўл-
ланган арз-шикоятлар эса фао-
лиятга путур етказади.

 
Н. МАВЛОНОВА. 

Сўранг, жавоб берамиз!

КВАРТИРАНИ БИЗНЕС ИНШООТИГА
АЙЛАНТИРИШ УЧУН НИМА ҚИЛИШ КЕРАК?

Кўп қаватли уйда биринчи қаватини сотиб олиб, бизнес иншооти 
очиб, тадбиркорлик билан шуғулланмоқчиман. Шу ниятда Шимкент 
шаҳридаги кичик туманлардан бирида уч хонали квартирани харид 
қилмоқчи эдим. Уй эгаси дастлаб давлат идорасига (ГАСК) бориб, шу 
ердан тегишли маслаҳат олишим кераклигини айтди. Бордим. Лекин 
тайинли жавоб ололмадим. Билганим, бу осон иш эмас экан, яъни кўп 
қаватли уйларнинг энг қуйи қаватидаги квартираларни савдо дўко-
нига айлантириш жараёни мураккаб ва серташвиш экан. Агар, иложи 
бўлса, шу ҳақда мақола тайёрлаб, батафсил маълумотлар берсангиз. 

М. РАУПОВА. Қазиғурт туманидаги Ту-
роб Тўла номли умумтаъ-
лим мактабида таниқли жа-
моат арбоби, ҚР Парламент 
Мажлисининг VI-VII чақириқ 
депутати Фахриддин Қора-
тоев билан учрашув ўтди. 

Учрашувдан мақсад – мил-
латлараро тотувлик ва ўза-
ро ҳамжиҳатликни мустаҳ-
камлаш эди. 

Мактаб директори Жавлон 
Собитов тадбирни очиб, жа-
моа аъзоларининг жорий йил-
да эришган ютуқлари билан 
таништирди. У янги мактаб 
биносининг қурилиши 2017 
йили бошлангани, хайрли 
ишнинг бош-қошида Фахрид-
дин Абдунаби ўғли бўлганини 
эслатди.

Шундан сўнг Фахриддин 
Абдунаби ўғли Давлатимиз 
раҳбари Қ. Ж. Тўқаевнинг 
“Egemen Qazaqstan” газетаси-
га берган мусобаҳасига тўх-
талди. Бугунги кунда ёшлар-

ни ватанпарварлик, меҳнат-
севарлик, адолатпарварлик 
руҳида тарбиялаш, уларни 
илмга йўналтириш, миллат-
лараро тинчлик ва тотув-
ликни мустаҳкамлаш асосий 
вазифа эканини таъкидлади. 

– Миллий таълим – юрт-
нинг таянчи. Келажакка хиз-
мат этадиган юксак маъна-
виятли авлодни вояга етка-
зиш – муқаддас бурчимиздир, 
– деди Ф. Қоратоев. 

У устозлар ва ўқувчилар-
нинг саволларига атрофлича 
жавоб бериб, ўзининг “Эл 
ишончи – омонат”, “Эл фар-
занди. Халқ ҳофизи” китоб-
ларини мактаб кутубхонасига 
туҳфа қилди. 

Тадбирда мактаб “Қамқор-
лық” уюшмаси раиси Собир-
жон Йўлдошев, оқсоқоллар 
кенгаши раиси Баҳром Со-
битов, Социалистик Меҳнат 
Қаҳрамони Тўле Ағабеков хо-
тиралари билан ўртоқлашиб, 
жамият барқарорлигини таъ-
минлаш борасида фикр-му-
лоҳазаларини билдиришди.

Шу билан бирга, Фахрид-
дин Абдунаби ўғли Туроб Тў-
ла номли умумтаълим макта-
бининг қад ростлаётган янги 
биноси қурилиш майдонига 
бориб, қурувчилар билан му-
лоқотда бўлди. Мазкур қури-
лишни жорий йилда якунлаш 
режаланган. 

З. МЎМИНЖОНОВ. 

ЖАМОАТ АРБОБИ
 ªАЗИFУРТЛИКЛАР ²УЗУРИДА

Туркистон вилоят масла-
ҳати депутатлари Султан 
Кўшенов, Бекжан Айтқулов, 
Сайидрасулхон Эралиев, 
Нуржан Жамалбеков ва Тў-
регелди Қалмуратовлар 
Сайрам тумани аҳолиси би-
лан учрашди.

Тадбирда Сайрам тумани 
ҳокими ўринбосари М. Ўраза-
лиев, туман маслаҳати раиси 
Ш. Холмуродов ва туман мас-
лаҳати депутатлари ҳамда 
фаоллар иштирок этишди.

Дастлаб сўз олган вилоят 
маслаҳатининг тадбиркор-
лик, қурилиш, инфратузил-
мани ривожлантириш, ер му-
носабатлари ва табиатдан 

фойдаланиш масалалари бў-
йича доимий комиссия раи-
си Султан Кўшенов вилоят 
маслаҳатининг 2023 йилдаги 
фаолияти тўғрисида ҳисобот 
берди. Маърузадан сўнг иш-
тирокчилар унга саволлар 
бериб, фикр-мулоҳазаларини 
билдирдилар.

Фуқаролар депутатлардан 
Қорамурт қишлоғидаги чиқин-
дихонани тартибга келтириш, 
Жибек жўли қишлоғида интер-
нет сифатини яхшилаш, Оқда-
ла қишлоғида тиббиёт пункти 
қуриш каби долзарб муам-
моларни ҳал этиш борасида 
ёрдам сўрашди. Жумладан, 
Сайрам туманидаги йўлларни 

таъмирлаш, кўчаларга чироқ-
лар ўрнатиш борасида аҳоли-
нинг шикоятлари кўп. Умуман, 
шу куни тумандаги инфрату-
зилма, интернет, ичимли сув 
муаммолари ҳақида саволлар 
кўп бўлди.

Тадбир якунида депутатлар 
барча таклифлар инобатга 
олиниши, шунингдек, келгу-
сида таркибида депутатлар 
бўлган махсус комиссия ушбу 
аҳоли манзилларини оралаб 
кўришини маълум қилдилар.

Учрашувдан сўнг депутат-
лар фуқароларни шахсий ма-
салалари бўйича қабул қи-
лиш ди.

З. МЎМИНЖОНОВ.

ХАЛª НОИБЛАРИ БИЛАН УЧРАШУВ

Ўзбекали Жанибеков но-
мидаги ЖҚПУнинг “Тумар” 
ўқув корпусида талабалар-
нинг янги спорт мажмуаси 
очилди.

Тантанали тадбирни “Ай-
тис” тўгараги раҳбари Нурға-
ли Анапия очди. У ёшлар ўр-
тасида соғлом турмуш тарзи-
ни шакллантириш борасидаги 
ният ва тилакларини айтишув 
услубида меҳмонларга етказ-
ди. Тадбирни доцент, тарих 
фанлари номзоди Гулжан Су-
ғирбаева очиб, талабаларга 
тақдим этилаётган янги спорт 
муассасаси ёшларга эзгулик 
йўлида хизмат қилишини ти-
лади. 

Мазкур олий илмгоҳ бити-
рувчиси, шоира, “Алаш” Хал-
қаро адабий мукофоти сов-
риндори, “Парасат”, “Құрмет”, 

III даражали Барыс орденла-
ри соҳиби Ханбиби Есенқа-
ра қизи ҳамда ҚРда хизмат 
кўрсатган мураббий, 6-ка-
ратэ-до соҳиби, педагогика 
фанлари номзоди, профессор 
Музаффар Темирхановлар 

ҳам сўзга чиқиб, ёшларга эзгу 
тилакларини изҳор этишди. 
Талабаларнинг дарсдан бўш 
пайтларида спорт билан шу-
ғулланишлари учун барча 
шароитлар яратилган. 

М. САЪДУЛЛАЕВА.

ЯНГИ СПОРТ
МАЖМУАСИ ОЧИЛДИ



ЯМТ синовлари фақат 11-синфни тамомлаган ўқувчи-
ларнинг ёзги имтиҳонлари билан чекланмайди. Бепул 
олий таълимга талабгор бўлган қозоғистонликлар йил 
боши – январь ойида ҳам имтиҳон топширишади. Жорий 
йилдан бошлаб тест синовларини ўтказиш қоидаларига 
бироз ўзгартишлар киритилди. Алоҳида фанлар бўйича 
тест топшириқлари сони турлича. Буни бажариш учун аж-
ратиладиган вақт ҳам анча қисқаради. 

Астана шаҳрида ўтадиган V Бутунжаҳон кўчманчилар ўйинларида 500та ўтов қурилади.

Миллий тест марказининг 
маълумотларига кўра, жорий 
йил ЯМТнинг дастлабки сес-
сияси 10 январдан 10 февралга 
қадар давом этган. Маълумки, 
ЯМТ синовлари 16 майдан 5 
июлга қадар, иккинчи сессияси 
эса 10-20 август оралиғида топ-
ширилади.

Яхшироқ натижага эришиб, 
грант олишга ариза бериш учун 
ЯМТ синовларини икки марта 
топшириш мумкин. Жорий йил-
ги битирувчилар синовларни 
бепул топширишади. Бошқа 
тоифадаги талабгорлар учун 
тест синовлари нархи – 5640 
тенге. Онлайн ариза бериш, 
банк карточкаси орқали тўлаш 
мумкин, бу ерда таъкидлаш 
жоиз Kaspi.кz иловаси орқали 

ҳам талабгорлар учун имко-
ниятлар яратилган. 

134 минг нафар қозоғис-
тонлик йигит-қизлар ўтган ой 
охирида ЯМТнинг биринчи сес-
сиясини топширишга муваффақ 
бўлишди, ўтиш баллининг энг 
қуйи чегарасига 77,5 фоиз би-
тирувчи етган. Уларнинг 76,4 
фоизи қозоқ тилида, 23,5 фоизи 
рус тилида, 83 нафар талабгор 
инглиз тилида топширган. Улар 
ўртача 69 баллни тўплаган. 
Жами 72 нафар ўқувчи 130дан 
зиёд балл жамлаган. Тест топ-
ширганларнинг 17 фоизи “Био-
логия-кимё” йўналиши, 17 фоиз 
талабгор эса “Математика-фи-
зика” йўналишини танлашган. 

Бироқ, шу билан бирга, им-
тиҳон хонасига 107 нафар та-

лабгор тақиқланган буюмларни 
олиб ўтишга ҳаракат қилгани 
учун тест топшириш имкония-
тидан маҳрум бўлган. Қоида 
бузганлиги учун 50 нафар та-
лабгорнинг синов натижалари 
бекор қилинган.

– Шимкент шаҳри бўйича 
– М. Ауэзов номидаги ЖҚУ, Ў. 
Жанибеков номидаги ЖҚПУ, Ж. 
Ташенев номидаги университет 
ва Шимкент университетида 
январь ойидаги ЯМТ синовла-
рида иштирок этиш учун 18977 
нафар талабгор ариза берган, 
– дейди “Миллий тестлаш мар-
кази”нинг Шимкент шаҳридаги 
филиал раҳбари Серик Айда-
ров. – Уларнинг тестлашдан 
5 марта ўтиш имкони бор: шу 
жумладан, 2таси асосий ЯМТ, 
яъни грант асосида таълим 
олиш учун мазкур синовдан 
ўтадилар ва 3 марта пулли 
ўқишга кириш имкониятларида 
фойдаланилади. Қишлоқ хўжа-
лиги ва биозаҳиралар, ветери-
нария соҳасини танлаганлар 
учун энг қуйи ўтиш чегараси 60, 
соғликни сақлаш соҳаси учун 
70, ҳуқуқшунослик, педагогика 
фанлари ихтисосликлари учун 
75, миллий олий таълим муас-
сасаларига 65 ҳамда қолган 
олий ўқув юртларига кириш 
учун 50 баллни ташкил этади. 
Яъни, ўтган йилгидек. 

Шу билан бирга, ҳар бир 
таълим даргоҳи ўтишнинг қуйи 
баллини ўзи алоҳида белгилай 
олади. Ўтган йилда ёшларимиз, 
асосан, педагогик ихтисослик-
ларни танлашган. 23,5 минг 
нафар йигит-қиз устозликни 
танлашди. Жорий йилги синов-
ларда ёшларимиз учун қандай 
ихтисослик жозибадор бўлган-
лигини ёзги синов ҳал қилади.

М. САЪДУЛЛАЕВА.

Дипломимда муаллимлик касби-
ни менга тақдим этган қисмат бежиз 
эмаслигини англаб, дилимнинг бир 
четида ўша устозлик касбини янгича 
алфозда амалга татбиқ этиш ҳаваси 
ҳам йўқ эмасди. 

Фурсатдан фойдаланиб, келинг, 
азиз муштарийлар, сизлар билан бир-
га болаларимизнинг дарсларини кўз-
дан кечирамиз. Фарзандим ўқиётган 
7-синфдаги иккинчи дарс – биология. 
Таниқли муаллим, мактаб директо-
рининг таълим бўйича ўринбосари 
инсон мияси хусусида жуда қизиқ 
дарс ўтди. Муаллимларимга минг раҳ-
мат, ўша берган билимларини эслаб, 
унутганларимизни янгилаб, яна анча 
қизиқарли маълумотларни эсга тушир-
дик. Негадир ўқувчилар ўқитувчининг 
саволларига сусткашлик билан жавоб 
беришарди, дарс ярмидан ўтгандаги-
на синфга “жон кирди”. Болалар бего-
на одамдан уялишяпти, деган ниятда 
уларнинг ҳолатини яхшиликка йўйдим. 
Бироздан сўнг улар фаоллашди. Би-
роқ масаласи кўрилган болаларнинг 
дарсга алоқадор бўлмаган хатти-ҳа-
ракатлари жонланди. Ўқитувчидан 
аллақачон ҳайиқмай қўйган болакай 
муаллим диққатини чалғитавергач 
сабр косаси тўлди – уни хонанинг бир 
бурчагига турғазиб қўйди: ўқитувчи 
ҳаяжонини анча босди, ишонинг ан-
ча...

Бироқ хулоса қилишда ҳам анча 
шошилибман. Болалар асл ҳолатла-
рини ишонч билан, босқичма-босқич 
намоён қилишга киришишди. Кейинги 
дарс – физика. Бу фандан фаолиятини 
яқиндагина бошлаган ёш муаллима 
дарс беради. Энди ўқувчи эканлигини 
унутиб қўйган, айнан ахлоқи масала-
си кун тартибида турган болаларнинг 
ҳолатини таърифлашга тил ожиз. 

Яхши гап билан бир жойда ўтира ол-
маётган болаларни тинчлантиришга 
ҳаракат қилиб кўрди. Натижа ўзгар-
магач, туйғуларини тезда жамлаб, 
фаол ўқувчилар билан дарсни давом 
эттирди. Тўполончи болалар (педагог-
руҳшунослар мени кечирсину, бироқ 
аниқроқ тасвирлаш учун аниқловчи 
топа олмадим) “фаол”лигининг қамро-
ви янада кенгая бошлади. Улар ўқи-
тувчининг саволларига жавоб излаёт-
ган болаларни ўз гуруҳига жалб эта 
бошлашди. Ўша кунги кузатишларимга 
кўра, қизлар асосан, дарсларда фаол 
қатнашишга ҳаракат қилишди, ўғил 
болалар шунчалик сергапки, оғизлари 
тиним билмаяпти. 

Қадрли оналар, ўғилларимизни ку-
затайлик, уқтирайлик, дашном берай-
лик, улар сўзамол бўлиб қолишмасин. 
Ўқитувчи уларни тартибга чақирса, 
устози билан бирма-бир баҳслашиб, 
ўзларини оқлашга ҳаракат қилишди. 
Ҳамма бир-бирини айблайди, бироқ 
шу вақтнинг ўзида ҳеч кимда айб йўқ, 
ўқувчилар дарс пайтида беҳуда мавзу-
лар муҳокамаси билан банд. 

Тажрибали, ёши анча улуғ муалли-
ма ҳар қалай болаларни геометрия 
фанидан ўтаётган қизиқ мисолларга 
жалб эта олди. Болалар қизиқиб, ма-
салаларни ечишга ҳаракат қилишди. 
Кимё фанидан навбатдаги муалли-
манинг дарсида ўқувчилар ўзларини 
бемалол эркин ҳис қилишди. Жон 
куйдириб, Менделеев кимёвий эле-
ментлар жадвалидаги унсурлар хусу-
сиятларига урғу берилди, бутун синф 
ўша жадвалга термулган ва муаллима 
уларни бунга фаол равишда жалб эта 
олган эди. Аёл муаллималарни маз-
кур синфдаги аксарият ўғил болалар 
писанд қилмасликлари яққол сезилди, 
кимё дарсида бутун синф бир масала 

устида бош қотирса, тўрт нафар синф-
нинг “етакчилари” ўз оламларида, қиз-
ғин мусоҳаба устида. 

Аҳён-аҳёнда мен томонга имлаб, 
бир-бирига ишора қилишиб, кулиб, 
бемалол гаплашиб ўтиришибди. Дарс-
да фаол иштирок этаётган синфдош-
ларининг ҳаракати уларнинг жиғига 
тегдими, уларни ҳам суҳбатига чорлай 
бошлашди. Муаллима дарсда жавоб 
бераётган ўқувчиларни дарс жараёни-
га қайтариш учун овозини баландлата 
бошлади, бироздан сўнг бўғилиб га-
пиришига тўғри келди. Тўғриси, синф 
“етакчи”лари уни масъул инсон, устоз 
деб қабул қилаётгани йўқ, дарсни 
кузатиб ўтирган ота-она сифатидаги 
“чақирилмаган меҳмон” мен ҳам улар 
учун ҳеч кимлигимни биринчи дарс-
даёқ ўз ахлоқлари билан англатиб ул-
гуришган ва нигоҳлари билан бот-бот 
менга исботлашаётганди.

... Кейин ҳиссиётлар вазиятга ара-
лашди. Биринчи қаторда ўтирган бо-
лалар билан ўрин алмашишни сўраб, 
муаллимага мурожаат қилдим. Синф-
да “лидерлик” жиловини қўлида ушлаб 
турган болага мурожаат қилиб, дарсда 
ўтирганлигини, китоб-дафтарини очиб, 
“билим оламан” деб келган болаларга 
ҳалақит бераётганлигини бутун синф 
эшитадиган қилиб талаб қилдим. Нима 
деб ўйлайсиз, боланинг бунга муноса-
бати қандай бўлди? Менга болаларга 
хос бўлмаган ишонч ва ўрнимни би-
лишим жоизлигига юз ифодаси билан 
ишора қилиб, бу ишни у қилмаётган-
лиги, бошқалар уни безовта қилиб, 
гапга тортаётганлиги, унга бундай 
гапиришга ҳаққим йўқлигини айтди. 
Ва, қизиғи, орқа қатордаги шерикларга 
бурилиб ўтирган алфоздаги ҳолат ҳам 
ҳеч ўзгармаган, устига устак, афсус, 
уялиш туйғусига яқин бир ҳиссиёт зо-

ҳир этмаган ҳолда гапирди... Орқадаги 
руҳланган болалар ҳамон дарсга ни-
мага келганликларини англамай ўти-
ришибди, тўртовлоннинг биронтасида 
ижобий ўзгариш сезилмади. Энди бун-
дай шароитда ҳар куни ишлайдиган 
ўқитувчининг ҳолатини тасаввур қила-
веринг. Ишонаверинг, бундай ўқувчи-
лар деярли ҳар синфда топилади ва 
улар талайгина.

Ҳарқалай, бироз тинчланган синф 
билан муаллима бир амаллаб дар-
сини тамомлади. Ундан узр сўраган 
ҳолда, бундай ҳолатга биринчи бор 
тушганлигим ва ҳамон вужудимдаги 
ғазаб аралаш титроқ мени тарк этма-
ганлигини ҳис қилдим. Муаллиманинг 
айтишича, устозлар ўғил болаларнинг 
гап талашишларига ноилож ўрганиб, 
ҳатто кўникиб кетишган. Обдон ру-
ҳияти чарчаган устозлар гап кор қил-
майдиган болалар билан баҳслашиб 
ўтиришмайди. Бир амаллаб, сабр қи-
либ, дарсини тугатиб, чиқиб кетишади. 
Бундай шароитда ўқитувчи ва ўқийман 
деган ўқувчилардан нима кутасиз?! 

Болалар билан, айниқса, тарбияси 
оғир болалар билан ишлаётган муал-
лимларга ҳаётлигидаёқ ҳайкал ўрна-
тиш керак. Устозликнинг нони қаттиқ, 
уларнинг топганлари ҲАЛОЛ деб ало-
ҳида урғу билан эҳтиромимни кўрсата-
ман. Фарзандига сал қаттиқ гапирган 
устоз билан ҳақ талашиш мақсадида 
мактаб раҳбарияти эшикларини буза-
диган ота-оналар, сиз учун азиз бўл-
ган ўғлингиз ёки қизингиз замонанинг 
Суқроти бўлса ҳам, аксинча, муаллим 
билан муносабатда кичкина “иблис”га 
айланиб қолаётганидан хабарингиз 
йўқ. Иш жараёнида айнан ўқитувчи-
лар бунга гувоҳ бўлишади. Ота-она 
сифатида дарсда иштирок этганлар 
қаторида мен ҳам бунга гувоҳ бўлдим. 
Руҳий ўзгаришлар исканжасида ул-
ғаяётган, ўсмирлик даврини бошидан 
ўтказаётган фарзандларимиз учун 
ўқитувчилардан ҳам кўра кўпроқ биз, 
ота-оналар масъулмиз ва афсуски, 
ўқитувчидан яхши натижа кутамиз. 
Фарзанд бизга (урғу айнан ушбу сўзда) 
омонат қилиб берилган, улар билан 
бирга ота-оналик масъулияти ҳам зим-
мамизга юкланганини унутмайлик.

Болаларнинг руҳий ҳолатига аниқ-
лик киритиш мақсадида муштарийла-
римизга яхши таниш бўлган руҳшунос 
Феруза Низомовага мурожаат қилиб, 
бу борада фикр-мулоҳазаларини бил-
диришини сўрадим. Ахборот оқимида 
яшаётганлигимиз, аниқроғи, ахборий 

уруш тартиби руҳиятимизга аллақа-
чон ўрнашиб олганлиги туфайли ота-
оналар имкон қадар фарзандларига 
уяли телефонлар билан мулоқотларга 
эркин рухсат бериб қўйишганлиги бош 
сабаб бўлаётганлигини таъкидлади. 
Бир дастурхонда ўтиришса ҳам, ҳар 
бир оила аъзосининг телефонидан 
кўз узмаган ҳолатда таомланиши 
аллақачон одатий ҳолатга айланган. 
Катталарнинг ўзлари фарзандларига 
ибрат бу ишда. Ҳозирги пайтда иж-
тимоий етимлик деган янги тушунча 
руҳиятшуносликда кенг қўлланилмоқ-
да. Ажрашган ота-она фарзандлари 
ё отада ёки она қарамоғида тарбия-
ланиши, ёки боланинг энг яқин инсон-
лари хорижий мамлакатларга рўзғор 
тебратиш мақсадида кетганлиги ҳам 
улар руҳиятига салбий таъсир ўтказа-
ди. Бундай шароитда яшаётган ўқув-
чилар ижтимоий етимликни бошидан 
ўтказишади. Ота-онаси олисда бўлган 
болалар ўша ўзларига аталган, уларга 
ризқ қилиб берилган меҳрни, эътибор-
ни қаердандир, кимдандир олишлари 
керак-ку. Бизнинг бу ҳолатимизда эса 
ўқувчилар ўз жамоадошларидан, ус-
тозларидан олади, бошқа имкон йўқ. 
Натижада, эътиборталаб болалар 
бошқа синфдошлари ҳаётидаги оила-
вий муносабатларидаги тўкисликка 
қарши ўз норозиликларини ҳам шун-
дай кўринишда ифодалашади. Унинг 
салбий таъсири изланувчан, олдига 
аниқ мақсад қўйган ўқувчиларга ҳам, 
албатта, салбий таъсирини ўтказмай 
қолмаяпти. 

Ачинарлиси, бундай ҳолат бизнинг 
синфда иккинчи йил давом этяпти. 
Ўзбекчиликка хос бўлган, “кўзи иссиқ, 
юзи иссиқ” қабилидаги муносабат чок-
чокидан узиладиган ҳолатга тўғри кел-
ган. Ниҳоят бу ҳолатга нисбатан чора 
кўриладиган бўлди – мактаб раҳбари, 
мутасадди соҳа вакиллари, йўриқчи 
ҳамда қонуний вакиллар тарбияси 
оғир ўқувчилар хонадонига боришиб, 
иш ижобий томонга ўзгармаса, қандай 
ҳал қилинишини баён қилишди. 

Деярли ҳар бир мактабда бу ода-
тий ҳолат эканлигини эшитиб, ҳайрон 
қоламиз. Аввал ҳам ўзлаштириши 
ночор ўқувчилар ҳам бўлишган, бироқ 
улар бошқа тенгдошларига халақит 
беришга ботина олмаган. Айни дамда 
эса болалар ўз тенгдошларига зулм 
ўтказаётганини хаёлларига ҳам келти-
ришмаяпти. Ҳар қандай зулм соҳибига 
ҳиссалаб қайтишини болаларимиз 
билмаса ҳам, ота-оналар – бизлар би-
ламизку. Шу боис ҳам, қани энди, фар-
зандларимизга уларнинг ўқувчилик 
ҳуқуқларидан аввал, уларнинг таълим 
муассасаларидаги шогирдлик мажбу-
риятларини ўргатсак.

М. САЪДУЛЛАЕВА.

– Ёшларни ўлка тарихини 
ўрганишга қизиқтириш ҳам 
фойдалидир, – дейди суҳбат-
дошимиз, нафақадор устоз 
Айтбек Абрахманов. – Сабаби, 
ёш ўғил-қиз онгида ўзи яшаёт-
ган ўлкаси тўғрисида тушунча, 
тасаввур шаклланмоғи зарур. 
Айниқса, ўлканинг машҳур та-
рихий шахслари ҳаётига доир 
қизиқарли маълумотлар билан 
танишиш улар қалбида эртанги 
кунга умид ва ишонч уйғотади. 
Агар у тарихда машҳур бўлган 
инсонлар ҳаётини ўрганса, 
улар амалга оширган ишлар 
билан танишса, қалбида чек-
сиз орзу-ҳаваслар туғилади. 
Келажакда, албатта, ана шу-
лар каби машҳур инсон бўлиш-
га аҳд қилади. Бу эса улар-
нинг баркамол шахс сифатида 
шаклланишларининг муҳим 
асосидир.

Кўп йиллар Ленгер шаҳар 
"Ўқувчилар уйи"га раҳбарлик 
қилган устоз вилоятдаги ёш ўл-
кашунослар маркази педагог-
лари, тўгараклар раҳбарлари 
ўқувчи-ёшлар билан ишлашда 
кўпроқ тарихий сиймолар, ма-
ҳаллий қаҳрамонлар, ватан-
дош хизматчилар фаолиятига 
алоҳида аҳамият қаратишлари 
зарурлигини таъкидлади. 

– Илгари барча мактабда 
ўлкашунослик тўгараклари бў-
ларди, собиқ иттифоқ шаҳар-
ларига саёҳатлар уюштири-
ларди. Афсуски, бу тажриба 
ҳозир жуда кам қўлланилмоқ-
да. Ваҳоланки, экскурсия ва 
саёҳатлар давомида ўқувчи-
ёшларнинг дунёқараши ўзга-
ради. Уларда она-юртга меҳр-

муҳаббат туйғулари уйғонади, 
қалбида ватанпарварлик ҳисси 
пайдо бўлади. Демак, инсон-
ни баркамол шахс сифатида 
шакллантиришда тарихни ўр-
ганиш ҳамда сайру саёҳатлар-
нинг ўрни беқиёсдир.

Отахондан бугунги педаго-
гиканинг ахволи ва тараққиёти 
ҳақидаги фикрларини сўрадик.

– Ҳар қандай инсон учун 
аввало, тўғри тарбия зарур. Қо-
лаверса, у яхши сабоқ олиши 
ҳам керак. Шундагина ундан 
ҳақиқий камолотга етган инсон 
етишиб чиқади, – деди у. – 
Мана масалан, иккита дарахт 
ўсяпти. Бири тўғри, иккинчи-
си – қийшиқ. Биринчиси ўтин 
бўлади, иккинчиси – кошона-
га устун. Қай бирининг умри 
узун? Тўғри тарбия асосан, 
оилада берилиши жоиз. Бунда 
ота-онанинг ибрати муҳимдир. 
Ота-она нечоғли тўғри, ҳалол, 
меҳнатсевар, эл-юрт иши учун 
фидойи бўлса, бу хислатлари 
фарзандларига ҳам шубҳасиз, 
ўтади. Яхши сабоқ олиши кўп-
роқ инсоннинг ўзига боғлиқ. 
Даставвал уни оиласидаги 
соғлом муҳит интилувчанликка 
йўналтирса бас. Аста-секинлик 
билан фарзанд ҳаётдан ҳам 
сабоқ ола бошлайди. Атроф-
муҳитга синчков назар ташлаб 
кўриб, яхши-ёмонни фарқ-
лашга ўрганади. Ҳаётда нима 
яхши-ю, нима ёмон эканлигини 
англашга уринади. Бу пайтда, 
албатта, унга мактаб муҳити 
яхши таъсир этади. Чунки фар-
зандни мактаб сабоқ бериш, 
илм кишиси қилиш ва ҳаётда ўз 
йўлини танлаб кетишини таъ-

минлаш учун бағрига олади. 
Йиллар давомида эса жажжи 
фарзандлар бу бағрикенг дар-
гоҳда меҳр-ла тарбияланиша-
ди ва илм эгаллашади. Шубҳа-
сизки, илмни пухта эгаллашиб, 
муаллимлар сабоғини яхши 
ўзлаштиришса, ҳаёт улардан 
ёрқин келажагини аямайди.

Бу ҳолатларни тажриба-
да кўп кузатдим. 42 йиллик 
меҳнат фаолиятим давомида 
ёшларга билим берган бўлсам, 
ораларидан кўплари олган 
сабоқлари туфайли илмла-
рини бойитишди. Мактабдан 
сўнг турли ўқув юртларига 
кириб ўқишди. Ўзлари севган 
соҳаларнинг билимдонл ари 
бўлишди. Шу маънода, бугунги 
давримиз сиёсати, ҳаёт талаби 
ёшлар тарбиясини тўғри таш-
кил этишга қаратилгани айни 
муддаодир. 

Ёшлар билан биргина оила 
эмас, таълим муассасалари, 
шунингдек, ёшлар ташкилот-
лари ҳам бевосита шуғулла-
нишаётганидан кўнгил тўлади. 
Ўзаро ҳамкорликдаги ишлар-
нинг пировард натижаси, ал-
батта, яхшилик келтириб чиқа-
ради. Уларга кенг имкониятлар 
яратиш орқали қалбларида шу 
азиз Ватанга меҳр-муҳаббат 
уйғотиш, халқ бахти, саодати 
учун фидойи кишилар бўлиш-
ларини таъминлашдир. Ўйлай-
манки, барча қатори ёшлари-
миз ҳам халқимизга муносиб 
ворислар бўлиб етишишади.

                  С. МИРЗО.

ЯМТга жорий йилда 
ўзгаришлар киритилди

Заковатли миллатТАРИХ ВА САЁҲАТ – 
ТАРБИЯ МЕЗОНИ
Ёшлар тарбияси шу ишга масъул кишилардан аввало, 

катта куч ва маҳоратни, қолаверса, меҳр-муҳаббатни 
талаб қилади. Бинобарин, ватанга муҳаббат туйғулари 
инсон қалбига болаликдан, ёшликдан сингдирилса, улар 
қалбида абадий муҳрланади ва шубҳасизки, инсонни 
комилликка етаклайди. Ана шу комилликка эриштирув-
чи омиллардан бири, бу ўқувчи-ёшларга таълим-тарбия 
беришга масъул устозлар меҳнати ҳамда маҳоратидир. 
Бу икки жиҳатнинг тарбия йўлида тўғри йўналтирилиши, 
албатта, самара беради.

Ўқувчилар ҳуқуқларини эмас, 
мажбуриятларини билишса

Навбатдаги ота-оналар мажлисида 
анчагина оналарнинг юзи қизарди. 
Мазкур тадбир кўпчиликнинг кайфия-
тини туширди. 7-синфда ўқийдиган 
ўғил болалар ўртасида даҳанаки жанг 
бошланди. Устоз жанжални тўхтатишга 
улгурмаганида, бу нохуш воқеанинг 
охири нима билан тугаши номаълум 
эди. 

Ота-оналар йиғилиб, ҳар биримиз 
кун мобайнида дарсларда иштирок 
этиб, фарзандларимизнинг ахлоқи, 
дарсларни ўзлаштиришини кузатишга 
қарор қилдик. Устозларидан уялишар, 
бизлардан ҳайиқар, деган ниятда. Ота-
оналарнинг мактабдаги навбатчилиги, 
яъни, фарзандлари учун ўзига хос на-
зорат вазифасини бажариши, табиий. 
Бу иш кўпчилигимизга малол келса-да, 
фарзандларимиз тарбиясини ижобий 
томонга ўзгартиришга эришиш мақса-
дида рози бўлдик. 



Қозоғистон Миллий музейи Франция ва Италияда  сайёр кўргазмалар  ўтказади.

Буюк Даштнинг улуғ алломалариМаданий ҳаёт
(Давоми. Боши ўтган

сонларда).

Бу йил пайғамбари мурсал 
ёшига етганини ёд этиб, Маккага 
отланди. Оллоҳ йўлини берса, 
Шайхга ҳамроҳ бўлиб, бир ҳаф-
тадан кейин йўлга тушади. Шу 
боис, неча кундирки, эшигидан 
одам узилмайди. Биров ҳаж за-
котини олиб, биров оқ йўл тилаб, 
келиб-кетиб турибди. Ашрафхон 
барча тадорикни кўрдию, энг му-
ҳим юмушнинг уддасидан чиқол-
май дилгир бўлиб ўтирибди. У 
Самарқанд ҳоқони Маҳмудхонга 
мактуб битмоғи лозим. Аммо бу 
мактубни муфтий, имом деган-
дек, уламо иштирокида ёзишла-
ри керак эди. 

Ушбу иншони тахлашда ана-
ви пандавақи Шаҳобиддин ҳожи 
ҳам иштирок этиши лозим эдию 
уни худо уриб қўйди. Оғзи қий-
шайиб, қўли чиқиб гўшанишин 
бўлиб ётганмиш. Бир-икки ча-
қиртирди. Келмади. Сўйлагани 
қурби йўқ, забони оғзига сиғмас 
эмиш. “Келабер-да қасамхўр, 
– деб ичида ғижинди қози, – ти-
линг, бўлмаса, кўзинг бор, хатни 
ўқиб бармоқ боссанг бас”.

Қозининг олдида патқалам, 
бир даста ипак қоғоз. У муфтий 
билан Мавлуд қорини кутиб ўти-
рибди.

Даҳлизда кимдир оёқ қоқди. 
Салдан кейин пастак, ўймакор 
эшик очилди. Остонадан Му-
ҳаммадрасул муфтий энгашиб 
ўтди. У пешонасини силаб ил-
жайди.

– Ашрафхон, бу дейман, имо-
рат солғонда ёлғиз ўзингизни 
ўйлабсиз- да, биродар. Бу эшик-
дан рисоладаги эркаклар ҳам 
ўтса керак, деб ҳисоб-китоб қил-
мабсиз. Тағин манглайни уриб 
олдик. Уйингизга кирмасдан 
шапалоқ улашасиз.

Муфтий дароз, унинг бўйи 
салкам уч газ келар қозикалон 
билан бир замонлар кўп йил 
мадраса тупроғини ялаганлик-
ларидан ҳадди сиғиб, исмини 
айтар, қалтис ҳазил ҳам қилаве-
рар эди.

Муфтий жўрасининг “Сен па-
канасан”, қабилидаги илмоқдор 
ҳазилига Ашрафхон кулиб қўя 
қолди. Кални кал, десанг, бир-
икки марта ранжийди, бора-бора 
бети қотиб, ўрганиб кетади. 

Ашрафхон қози ҳам “бақа-
лоқсан, пакана, хомсемизсан”, 
маъносидаги ботиний ҳазиллар-
га кўникиб қолган. Кўнглига оғир 
олиб ўтирмайди. Аксинча, ра-
қибининг бирон қусурини топиб 
ҳисоб-китобни тўғрилайди.

– Туядек бўй бергунча, туйма-
дек ақл берсин, деган экан вал-
ламатлар, – деди қози “салом”га 
муносиб “алик” олиб, – эшикдин 
ўтганда ақлни ишлатиб кириш 
керак. Қовуннинг уруғи ҳам кўп 
бўлади шекилли, дўсти қадр-
дон,а?

Муфтийнинг калласи сўпоқ, 
халқ тили билан айтганда “қо-
вунбош” эди. Қози шунга ишора 
қилди. Муфтий муртини силаб 
кулимсиради, дўстининг дума-
лок, калласини нишонга олди.

– Орий рост, тақсир, ҳар қа-
лай тарбузникидин кам эмас 
уруғи.

Кулишдилар. Агар меҳмонхо-
нага “Ассалому алайкум!” деб 
Шаҳобиддин ҳожи билан Мав-
луд қори кириб келмаганларида 
даҳанаки жанг яна анчагача да-
вом этиши тайин эди.

– Ке, Шаҳоб, – деб қози ҳожи-
га қўлининг учини берди.

Унинг рўмол ўралган ўнг қў-
лига, сўлғин бетига қараб қўйди, 
– турқинг одам-башара бўлибди. 
Ит тугул эшак ҳам ҳуркмайди. 
Не чора қилдинг?

– Кеча ҳам қийшиқ эди, – 
минғиллаб ўзини оқлади ҳожи, 
– шул… чилёсиндин сўғин жоғим 
қимирлайдирғон бўлди…

У узр сўрагани Шайхнинг ҳу-
зурига кетаётганини ҳам, эшак-
дан йиқилиб аслига қайтганини 
ҳам яширди.

Қози тағин нишини суқиб ол-
ди:

– Мундин буён қасамхўрли-
гинг тутиб тилинг қичиса, аввал 
чилёсин қилдириб ол.

Сўнг қасам ич! Навзамбилло! 
Мен сенга неча марта айтдим, 
пўнгбош! Шайх билан олишма, 
дедим. Шайх бамисли гуриллаб 
ёниб турган олов. Узоқдин туриб 
анинг тафтига исинмоқ керак. 
Ёвуқ бориш керак эмас, ёвуқ 
борсанг, куйдирадур!

Мавлуд қори чийиллаб гапга 
аралашди:

– Хўп доно насиҳат бўлди, 
тақсир. Орий рост айтдилар, 
ёнига ёвуқ борсанг, куйдирадур! 

Илло, қайси бир паллада 
алҳазар, деб олисроқ юрсангиз- 

да, ул оловдин учқун сачраб, 
этагингизга илашадур. Кеча 
бозоршабга бориб эдим. Бир 
жунунсифат дарвиш халойиқни 
оғзига қаратиб густоҳона байт-
лар айтиб юрибди экан.

Садақасини бериб, ўшал 
байтларини ёзиб олдим. Шайх 
шаънимизни ерга урибдур, тақ-
сир!

Қори салласининг қатидан 
ўрама қоғоз олди ва икки қўллаб 
қозига узатди. Қози шошмай қо-
ғозни ёйди, ёруққа солиб пичир-
лаб ўқиди. Лабларининг таноби 
қочди. Баралла товушга ўтди.

– Мулло, муфтий бўлғонлар… 
ёлғон фатво берғонлар, оқни 
қаро қилғонлар, ул тамуғға кир-
мишлар…

Қози муфтийга қараб макко-
рона кулиб боқди:

– Лаббай, муфтий жаноблари! 
“Оқни қаро қилғонлар” дебдими?

– Давом қилинг, қози, давом 
қилинг! – деди муфтий қизариб.

Ашрафхон қоғозга тикилиб 
турди-да, бир байт ташлаб ўқи-
ди:

– Ҳаром еган ҳокимлар…
Муфтий илкис қўл чўзди. Ам-

мо қози чаққонлик қилиб қоғозни 
ортига бекитди.

– Бир байтни ташлаб кетди-
лар, тақсир! – деди муфтий ач-
чиқланиб. – Номардлик бўлма-
син. Қани, бу ёққа берсинлар-чи!

Қози қоғозни бермади.
– Ўзлари ўқигани ор қилса-

лар, биздин эшитсинлар, – деди
муфтий. Яссавийнинг бу ҳажвий 
шеъри икки кун бурун унинг қў-
лига тушган эди. Муфтий тову-
шини кўтариб завқ билан қироат 
қилди:

– Қози, имом бўлғонлар, но-
ҳақ даъво қилғонлар, Ҳимор 
янглиғ бўлубон юк остида қол-
мишлар…

Муфтий хохолаб кулди!
– Қаранг, ҳимор янглиғ бўлу-

бон, дебдими? Тили кескир-да
Ҳазратимизнинг. Сўзини топиб 
айтади.

Муфтий қозининг ғашига те-
гиш учун, “ҳимор янглиғ” деган 
сўзларни турли алфозда қайта-
қайта такрорлади. “Ҳимор” эшак 
дегани эди. Мавлуд қори, энди 
қози чангимни чиқаради, деб 
чўчиди. Шаҳобиддин ичида мам-
нун бўлди: “Сени ҳам тузлайди-
ган бор, гумбаз”.

Қози жон ҳолатда ҳавода 
қоғозни шилдиратиб эътироз 
билдирди:

– Ҳимор эмас, ҳимор эмас! 
Бу ерда бир сакталик ўтган! – у 
қорига ўшқирди, – ҳўв, нодон, 
бу жоҳил дарвиш не деса ёзиб 
олабердингми, меъров?! Ҳи-
мор деб аниқ айтдими ё сенинг 
шалпангқулоғингга ҳимор бўлиб 
кирдими?

– Айтганини ёздим, тақсир…
– Ана, эшитганини ёзибди 

қори, – деб муфтий баттар қо-
зининг ғашига тегди. Ашрафхон 
жамоатнинг хаёлини чалғитиш 
учун ҳикматнинг давомини ўқий 
бошлади:

– Ҳаром еган ҳокимлар, риш-
ва олиб еганлар, 

Ўз бармоғин тишлабон қўрқиб 
туриб қолмишлар.

Буниси тўғри. Ҳокимларда 
инсоф қолмади. Қозиликнинг
ишларига ҳам бурнини тиқадир. 
Амлокдан келган дунёга тўймай-
дир.

Ашрафхон қози тағин ҳадик-
сираб қоғозга кўз югуртирди.
Ўзининг таърифи йўқлигини қў-
риб, бемалол ўқишга тушди:

Тотлиқ-тотлиқ еганлар,
     турлик-турлик кийгонлар,
Олтин тахт ўлтирғонлар
          тупроқ аро ётмишлар.

Мўъмин қуллар, содиқлар, 
           сидқи бирла турғонлар 
Дунёлиғин сарф этиб, 
       учмоҳ ҳурин қучмишлар, 
Қул хожа Аҳмад билмишсан, 
          ҳақ йўлиға кирмишсан…
– Бе-е, бу ёғи пучак экан, 

ўзини махтабдур, – деди қози ва 
қоғозни беилтифот ўраб орқаси-
даги токчага отиб юборди.

Бир неча дақиқа ҳеч ким чурқ 
этмади. Бу сукунат нопок бир 
юмуш устида тил бириктириб, 
сўнгра бир-бирини сотган ҳам-
табақларнинг мулзам ҳолатини 
эслатарди.

Сукунатни қози бузди.
– Шайх андишани буткул 

унутди. Шариат пешволарига 
маломат тошларини ёғдиришга 
ўтди. 

Байт битса, байтига қози, 
муфтий, аъламни қўшадир, ваъз 
айтса – ваъзида мулло, имом, 
қорини мазахлайдир. Бил-балои 
собир айни, дедик – сабр айла-
дик, ул кишидин инсофу тавфиқ 
тиладик. Шайхга Оллоҳ инсоф 
бермади. Ул ҳаддидин чиқди. 

Бас, минбаъд, бил-қазои ро-
зи айни, деб туҳмат тошлариға 
мўйин суниб турмакка сабру 
тоқат қолмади. Биз ул тошларни 
Шайхнинг ўзи томон отмоғимиз 
даркор, токи ул такаббур бил-
сунки, аркони дин Шайхнинг на-
ғорасиға зикр тушадирғон телба 
дарвишлар эмас, билъакс, аҳли 
мўминни шариат аҳкоми ила 
йўлға бошлайдирғон зоти ша-
рифлардир.

Муфтий сўради:
– Тақсир, ул нечук тошлар 

эканки, биз ҳам билсак…
– Ниятимиз шулким, Самар-

қанд ҳоқони Маҳмуд Тамғачхон 
бинни Арслонхонга арзнома 
битгаймиз. Қози бирла муф-
тий шайхнинг халифаси эрмас, 
анинг оғзига қараб иш юритмай-
дур. Биз Тамғачхон ҳазратлари-
га тобедирмиз. Бас, Тамғачхон 
тайин этган зотларни бадном 
қилмоқ, Маҳмудхон ҳазратлари-
га шак келтирмак бирла баро-
бардир. Бу Шайхнинг биринчи 
айби.

– Яна айби борми? – деди 
муфтий, ичида қозининг калта-
фаҳмлигига кулиб.

– Иншоолло, бор! – калла 
силкитди қози ва чап биқинидаги 
парёстиқ тагидан хатчўп олди, 
– Шайх тил учида, “Ҳақиқатнинг 
эшигини очдим”, деб ваъз айта-
ди, илло ўзи риёкорлик қилиб, 
улуғ ҳоқонимизнинг душман-
ларига равнақ тилайди. Мана 
далил!

Муфтий безовта қимирлаб 
қўйди. Қози хатчўпни очиб, ичи-
дан ингичка қоғоз олди, миннат 
билан муфтийнинг олдига таш-
лади.

– Марҳамат қилиб ўқисин-
лар, жаноби муфтий. Бул иншо 
Жандга, Хоразмшоҳ Алоиддин 
Отсизнинг валиаҳди Абдулфатҳ-
га юборилган. Отсиз шамсулис-
лом Султон Санжар ҳазратла-
рининг қаттол душмани. Султон 
Санжар бўлса, Маҳмудхоннинг 
туғишгани, боз устига соябони. 

Хўш, бундин не маъно англа-
дилар, муфтий жаноблари?

Муфтий аллақачон хатга кўз 
югуртирган эди, елкасини қисди.
– Шайх Абдулфатҳнинг босқин-
лари хусусида бир нима демаб-
ди. Анинг қилғон хайр-эҳсонига 
ташаккур билдириб, нури ислом-
ни ёйиш йўлидаги саъй-ҳаракат-
ларина кушойиш тилабдур. Бу-
нинг нимаси риёкорлик, жаноби 
қози?

Қози шапиллатиб семиз сони-
га урди.

Саъдулла СИЁЕВ

(Давоми бор).

Маърифат ва маънавият 

Ахмад Яссавий

Алишер Навоий 
номли 17-сонли 
умумтаълим 
мактабида ша-
ҳар миқ ёсида 
Алишер Навоий 
таваллудининг 
583 йиллиги 
ҳамда шоир Му-
қағали Мақатаев-
нинг 83 йиллигига 
бағишланган тадбир 
ўтди.

Мактаб директори Султон 
Тошпўлатов кеча иштирок-
чиларини муборакбод этиб, 
А. Навоий ҳамда М. Мақа-
таевнинг ижодини ўрганиш-
нинг кенг қамровли аҳамияти-
га тўхталди. 

Мукаммал инсон камолоти, 
одамийлик фазилатларини 
улуғлаш – Навоий ижодига 
хос ҳислатдир. Мактаб ўқув-
чилари томонидан Навоий 

ғазаллари, рубоийларидан 
намуналар ўқилиб, қўшиқлар 
ижро этилди, мумтоз мусиқа-
лар янгради ҳамда Навоий 
сиймоси акс этган бадиий 
асарлардан саҳна кўриниш-
лари намойиш этилди. 

Шунингдек, тадбирда мак-
таб ўқитувчилари Шуҳрат Аб-
дуллаев ва Элдор Исмоилов-
лар ўқитувчилар учун сунъий 

заковат воситалари ёрдами-
да тайёрланган намуналар-

ни намойиш этишди. Бош-
ланғич синф ўқитувчиси 
Шаҳло Нишонова замо-
навий технологиялардан 
фойдаланиб, ўқувчилар-
нинг ижодий қобилият-

ларини ҳар томонлама 
ривожлантира оладиган, 

ўз фаолиятини такомиллаш-
тириб, инновация услубла-
ридан кенг фойдаланадиган, 
ўқитувчини шакллантиришга 
бағишланган “Янги замон, ян-
ги талаб, моҳир устоз!” мав-
зуида маҳорат сабоғини ўтди.

Лутфия АМИНОВА,
ўзбек тили ва адабиёти

 ўқитувчиси.
Тасвирларда: тадбирдан 

лавҳалар. 
Нодир ЁҚУБОВ 
суратга олган.
Кентов шаҳри.

Алишер Навоий ва Заҳириддин Му-
ҳаммад Бобур адабиётимизнинг сўнмас 
юлдузлари, уларни қанча улуғласак, 
шарафласак арзийди.

Кентов шаҳридаги 11-сонли “Ақын тұма” 
умумтаълим мактабида шеърият мулкининг 
султони, буюк мутаффакир, шоир, олим ва 
давлат арбоби Алишер Навоийнинг 583 
йиллиги тарихчи ва давлат арбоби, марказ-
лашган давлат ва бобурийлар салтанати 
асосчиси Заҳириддин Муҳаммад Бобурнинг 
541 йиллигига бағишлаб “Адабиётимизнинг 
сўнмас юлдузлари” мавзуида адабий кеча 
уюштирилди. 

Тадбир юксак савияда ўтказилиб, унда 
барча ўқувчилар ва устозлар фаол иштирок 
этди. Маданий-маърифий кеча қатнашчилари 

саҳна асари ижро этилганида, иштирокчилар 
ўзларини мана шу боболаримиз даврларига 
тушиб қолгандай ҳис қилиб, руҳий қувват ва 
олам-олам таассуротлар олишди. Ўқилган 
ғазаллар, рубоийлар, маълумотлар, намойиш 
этилган рақслар, саҳна кўринишлари, қўшиқ-
ларга томошабинлар юксак баҳо беришди. 

Шаҳноза ОТАЖОНОВА,
11-сонли “Ақын тұма” 

номли умумтаълим мактабининг 
ўзбек тили ва адабиёти ўқитувчиси. 

ҲАҚ ЙЎЛИНДА КИМ СЕНГА 
БИР ҲАРФ ЎҚИТМИШ РАНЖ ИЛА

Адабиётимизнинг 
сўнмас юлдузлари

«…Ту р к и й  т и л д а 
ҳеч ким Навоийдек кўп ва 
хўп шеър айтмаган ҳамда 
назм гавҳарларини сочма-
ган эди».

Абдурахмон ЖОМИЙ.

«Бобур – дилбар шахс эди. Уйғо-
ниш даврининг ажойиб султони, кучли, 
тадбиркор киши бўлиб, санъат, ада-
биёт, гўзалликни севарди».

Жавоҳарлаъл НЕРУ.

САМАРАЛИ 
ҲАМКОРЛИК

Шимкент шаҳар ўзбек драма театри 
диреткори вазифасини бажарувчи Рус-
тамхўжа Саидхўжаев Ўзбекистон Рес-
публикасининг Фарғона вилоят театри 
ҳамда театр қошидаги Юсуфжон қизиқ 
Шакаржонов номидаги аския ва ҳажвия 
санъат маркази раиси Шамсиддин Бо-
божонов билан ўзаро ҳамкорлик мемо-
рандумини имзолашди.

Ўтган қарийб 88 йил мобайнида Фарғона 
вилоят мусиқали драма театри улкан маҳорат 
йўлини босиб ўтди. Ўзбек ва жаҳон драма-
тургиясининг 350дан зиёд сара асарларини 
саҳнага олиб чиқди. Театрнинг тамал тошини 
Ўзбекистон халқ артистлари Мамадали Ҳай-
даров, Соли Аҳмедовлар қўйишган бўлса, 
кулгу дарғаси Юсуфжон қизиқ Шакаржонов 
шогирдлари айнан шу саҳна орқали юртга 
танилдилар. 

Икки театр ўртасида ҳамкорликнинг илк 
қадамлари ташланди. Бу бежиз эмас. Театр 
маънавий масканга, маданий юксалиш ме-
зонидир. Шу боис, келажакдаги ҳамкорлик 

ўз самарасини бериб, театр томошабинлари 
санъат усталаридан энг сара асарларни кутиб 
қолади. 

Меморандумга кўра, келгусида театр 
санъатини ривожлантиришга йўналтирилган 
гастроллар уюштирилиб, саҳна асарлари 
намойиш этилади ҳамда  ижодий учрашувлар 
ташкил этиб борилади. 

М. УСМОНОВА. 

 Қозоғистонлик теннисчи  Елена Рибакина Доҳада АҚШлик рақибини   мағлуб этиб, ярим финалга чиқди.

Маънавият

Орис қишлоғидаги Ўрин-
бой ҳамда Азиза Анортоев-
лар 10 фарзандни вояга ет-
казишган. Қишлоқда меҳ-
наткашлиги ва самимийлиги 
билан обрў қозонган оила. 

Ўғиллари – Жавлонбек, 
Давронбек, Мавлонқул, Ёқуб-
жон, қизлари – Гулчеҳра, 
Салима, Фарида, Замира, 
Ирода, Мамлакат. 

Анортоевлар оиласидан 
Давронбек ва Мавлонқул Аф-
ғон урушида иштирок этган. 

Давронбек она қишлоғига 
соғ-омон қайтди. Минг таас-
суфки, оиланинг учинчи ўғли 
Мавлонқул урушда қаҳра-
монларча ҳалок бўлди, жаса-
ди темир тобутда келди. 

Мавлонқул Анортоев 1964 
йили 1 августда таваллуд 
топган. Болалигидан бақув-
ват, вазмин, камтарин, яқин-
ларига меҳрибон йигит сифа-
тида камол топаётган эди. 

Мавлонқул сайр қилишни, 
она табиат гўзаллигини куза-
тишни хуш кўрган. Ёш бўлса 
ҳам эпчил, мўлжални аниқ кў-
ра билиш қобилияти бор эди. 

У 1971 йили Т. Рустамов 
номли мактабга ўқишга бор-
ди, 1979 йилда Қорабулоқ 
қишлоғидаги махсус ҳунар-
техника билим юртида таҳ-
сил олди. 1983 йил 9 майда 
Совет армияси сафига чақи-
рилиб, Афғонистон Демок-
ратик Республикасига жўна-
тилди. 

Афғондаги сўнгги жанг тоғ 
этагида жойлашган қишлоқни 
душмандан озод қилиш учун 

борарди, унда Мавлонқул 
яраланди ва кўп қон йўқотди. 
Ярадор аскарлар орасидан 
уни беҳуш ҳолда топиб оли-
шади. Рота командирининг 
ўша пайтда айтишига кўра, 
Мавлонқул касалхонага ет-
май жон берган... Шу тари-
қа, ёш жангчи 1984 йил 29 
январь куни қаҳрамонларча 
ҳалок бўлди. 

Инсон хотира билан тирик 
ва барҳаёт!

Фарзанд доғи ота-онанинг 
бир умрлик ўчмас доғига ай-
ланди. Гўёки эшикдан вазмин 
ва ўйчан ҳолда Мавлонқул 
кириб келишини кутиб яша-
гандек... 

Уларнинг орқасида қолган 
9 нафар фарзанди бугунги 
кунда халқ корига камарбас-
та, бири ўқитувчи, бири ти-
жоратчи, яна бири яхши касб 
эгаси, ҳалол меҳнатлари би-
лан қишлоқда обрў-эътибор 
қозониб, Ўринбой ота ва Ази-
за она чироқларини ёқиб, 
байналмилалчи жангчи Мав-
лонқул қаҳрамон руҳини эъ-
зозлаб келишмоқда. М. Анор-
тоевнинг вафотидан сўнг 
«Қизил юлдуз» ордени билан 
тақдирланган. Қишлоғимиз-
даги бир кўчага Мавлонқул 
Анортоев номи берилди. 

Қаҳрамонларимизни эс-
лаш, ёш авлодларга таниш-
тириш, уларни ёдга олиш биз 
учун ҳам қарз, ҳам фарз.

Дилсўз ЭРГЕШОВА.
Орис қишлоғи.

АФҒОН ҚИРЛАРИДА 
ҚОЛГАН БАҲОДИРЛАР

Орис дарё манзилига шошади,
Баҳор келса, қирғоқлардан ошади.
Бир мозор бор, кўзларимни ёшлади,
Мавлон ботир, Мавлон ботир.

Сен эдингку, ота-онанг эркаси,
Ёруғ эди истиқболинг эртаси.
Афғон уруш бўлди умринг нуқтаси,
Мавлон ботир, Мавлон ботир. 

Эл бошига келди ноҳақ сиёсат,
Афғон уруш – халқим учун хиёнат
Ўлганидан сўнг ёзилади ҳақиқат,
Мавлон ботир, Мавлон ботир.

Темир тобут очилгани қўймади,
Ота-онанг дийдорингни кўрмади.
Тобутингда бор-йўқлигинг билмади, 
Мавлон ботир, Мавлон ботир.

Орис дарё ботирларнинг макони,
Номи ўчмас Тоштемир қаҳрамони.
Она тупроқ тўкилган киндик қони,
Мавлон ботир, Мавлон ботир.
Орис дарё ўзанида Хонқўрғон,
Ғанимларга қирон солган Абилайхон. 
Қабринг турар Хонқўрғонга ёнма-ён,
Мавлон ботир, Мавлон ботир.

Ҳар йил баҳор қабринг гулга ўрайди,
Бегуноҳсан, Аллоҳ Ўзи қўллайди.
Шаҳидларни жаннат томон йўллайди, 
Мавлон ботир, Мавлон ботир.

Ёдгорлигинг – бошингдаги мармар тош,
Суйган қизинг сулув эди, қаламқош.
Номинг ёдлаб, йиғлаб қолди эгиб бош,
Мавлон ботир, Мавлон ботир.

Орис дарё шовуллайди, шошади,
Баҳор келса, тўлғонади-тошади. 
Бир қабр бор, кўзларимни ёшлади,
Қисматингни Ёқуб уканг ёдлади.
Мавлон ботир, Мавлон ботир. 

Ёқуб ЎРИНТОЙ ўғли.

Афғон уруши тугаганига 35 йил бўлса-да, яқини-
дан айрилган инсонларнинг қалби яра, йил ўтган са-
йин доғлари янгиланиб, соғинч сўнмаётир. 

“Тинчлик шартномаси 
ҳарбий кучлари фахрийла-
ри “Мұрагер” республика 
жамоат бирлашмасининг 
Сайрам туман филиали 
раиси Маҳаммадали Алиев 
ташкилотнинг жорий йилги 
режалари ҳақида сўзлаб 
берди. 

– Маълумки, шу кунларда 
Совет қўшинларининг Афғо-
нистондан чиқарилганига 35 
йил тўлиши муносабати билан 
қатор тадбирлар уюштирил-
моқда. Шулардан бири – Оқ-
сувкент қишлоғидаги Жанубий 
Қозоғистон индустриал-ин-
новация коллежида ўтади-
ган «Ұранды елдің – ұрпағы 
қайсар» беллашувидир. Унда 
Германия, Венгрия, Польша, 
Чехословакия, Мўғулистон ка-
би давлатларда ҳарбий хизмат 
бурчини ўтаган ҳамюртлари-
миздан тузилган жамоамиз 
ҳам иштирок этади. 

Сайрам туманининг Мудо-
фаа ишлари, таълим, ички сиё-
сат бўлимлари, Тоғли Қорабоғ 
ҳарбий ҳаракатлари фахрий-
лари ва ногиронлари уюшма-
сининг Сайрам туман филиали 
ҳамкорлигида ўтказиладиган 
мазкур тадбирда турли қиш-
лоқлардан ташриф буюрган 
жамоалар билан сафда юриш, 

автоматни сочиш ва йиғиш, 
тош кўтариш, чалқанча ётган 
ҳолда ва қўш қўл билан гавда-
ни кўтариш, арқон тортиш каби 
спорт турлари бўйича ўзаро 
беллашамиз.

Шунингдек, жамоамиз билан 
яқинда Арис шаҳрида ўтадиган 
“Эл қўрғони ёшларимиз–2024” 
вилоят ҳарбий-ватанпарвар-
лик мусобақасида ҳам иштирок 
этмоқчимиз... 

Дарҳақиқат, бугунги кунда 
ҳарбий-ватанпарварлик йўна-
лишидаги ишларни такомил-
лаштириш зарур. Айниқса, она 

ватанни ҳимоя қилиш ҳар бир 
йигит-қизнинг шарафли бурчи 
эканини тушунтириш, ҚР Қу-
ролли кучлари сафида хизмат 
қилишни тарғибот қилиш, ёш 
авлодда инсоний қадриятлар-
ни шакллантириш муҳим. Шу-
нингдек, соғлом турмуш тарзи-
ни тарғиб қилиш, гиёҳвандлик, 
тамаки чекиш ва ичкиликка 
қарши курашни кучайтириш, 
ёшларни бўш вақтини унумли 
фойдаланишга ўргатиш, улар-
нинг санъат ва спортга қизи-
қишларини орттириш, аждод-
ларимизнинг урф-одатлари ва 

миллий қадриятларга садоқат, 
дўстлик ва байналмилаллик 
руҳида тарбиялаш – ташкилот 
зиммасидаги долзарб вазифа-
дир.

Шу кунгача тумандаги қатор 
мактабларда спорт мусобақа-
лари, шунингдек, меҳнат фах-
рийлари билан учрашувлар 
уюштирдик. “Мұрагер” ташки-
лоти аъзолари жамоат ишла-
рида фаоллик кўрсатиб, турли 
хайрия тадбирларида ҳам иш-
тирок этишмоқда.

З. МЎМИНЖОНОВ
 суҳбатлашди. 

ВАТАН ҲИМОЯЧИЛАРИ

Сайрам ауданындағы Арыс ауыл-
дық округі əкімшілігінің жиналыс 
залында «Ауған алауы жадымызда» 
атты еске алу іс-шарасы өтті.

Кештің мақсаты – соғыстың қасіреті 
жайлы мағлұмат беру, Ауғанстанда интер-
националдық борышын өтеген жауынгер-
лердің ерлігін насихаттау еді.

Шараға ауыл ардагерлері Д. Анартаев, 
Р. Каримов, З. Эргешов, С. Убайдуллаев 

жəне т.б. қатысып, ауған жерінде оқ пен 
от арасында өткізген күндерді еске алып, 
тағылымды естелік əңгімелерімен бөлісті.                     

Қазақстан Республикасының əнұраны 
орындалып, Арыс ауылдық клубының  
меңгерушісі Г. Насриддинова шараны аш-
ты.

Залға Мемлекеттік Ту кіргізіліп, бір ми-
нуттық үнсіздікпен еске алу мезеті өтті.  
Шарада Қайнарбұлақ, Анартаев мектеб-
терінің оқушылары өнерлерін көрсетті,

Т. Рустемов мектебінің оқушылары «Жа-
са, Қазақстаным!» əнін нақышына келтіре 
орындаса, ауылымыздың спортшы бала-
лары да өз өнерлерін көрсетті.

Шара соңында Қожақорған жəне Қа-
рабұлақ ауыл кітапханашыларының ұйым-
дастырған «Ауған алауы жадымызда» 
атты  кітап көрмесіне шолу жасалды.

Көрменің мақсаты – жастарды отан-
сүйгіштікке, ерлікке, адамгершілікке, елін, 
жерін қорғауға, шыншылдыққа, төзімділік-
ке тəрбиелеу, Ауған соғысы ардагерлеріне 
құрмет көрсету жəне олардың ерлігін ұр-
пақ жадында қалдыру еді.

Тəрбиелік мəні бар мұндай іс-шаралар 
өскелең ұрпақтың бойына патриоттық 
сезімді оятып, Ауған соғысында құрбан 
болған батырлардың есімдерін  үнемі есте 
сақтауға жəне оларға құрмет көрсетуге 
тəрбиелеу  басты парызымыз болып та-
былады. 

Шахзада АРТЫҚОВА.
Қожақорған ауылының 

кітапханашысы.
Сайрам ауданы.

АУҒАН АЛАУЫ ЖАДЫМЫЗДА

Соңғы жылдары ауданымызда ба-
лаларына жұқпалы ауруларға қарсы 
профилактикалық екпе салдырмай, 
бас тартып жүрген ата-аналар қатары 
жиілеп келеді. 

Екпе жайлы қазіргі таңда барлық ата-ана-
лардың хабары бар. Алайда, баланы егуге 
алып келген кезде əртүрлі сенімсіз жағдай-
лар туындайды. Бұл сенімсіздіктің өз себебі 
бар. Өйткені қазіргі таңда балаларымызда 
екпе арқылы қорғайтын жұқпалы аурулар 
мүлдем кездеспейді. Осыдан 30-40 жыл 
бұрын ата-аналарға қызылша мен күлдің 
(дифтерия) қауіптілігі жайлы айтудың қажеті 
болмады. Ал көкжөтелдің ауыр жөтелі əрбір 
қала мен ауыл ауласынан естілетін. Сал 
ауруының ауыр асқынуы болып табылатын 
мүгедектіктен қорқыныш əрбір ата-ананың 
көкейтесті мəселесі болды. 

Бұл тек Қазақстанда емес, дүниежүзінде 
де кездесті. Жоғары да айтып отырған ау-
руларымыздың барлығы екпемен (вакцина-
ция) басқарылатын аурулар. 1980 жылдары 
дүниежүзі бойынша шешек (оспа) ауруы 
мүлде жойылды, оған себеп – екпе. Осын-
дай аурулардан қорғанудың басты жолы 

95-100 пайыз алдын ала екпемен қамту 
екені дəлелденген. Сондықтан елімізде бұл 
жағдай жолға қойылған. Қазақстанда про-
филактикалық екпе егудің ұлттық күнтізбесі 
бойынша 14 жұқпалы аурудың түріне қарсы 
екпе тегін жүргізіледі. Қалған тұмау, менин-
гит сияқты жұқпаларға қарсы екпелер ақы-
лы түрде жүргізіледі. 

Алайда, жүкті əйелдерге, жиі ауыратын 
адамдарға, науқастармен жиі қарым-қаты-
нас жасайтын медицина қызметкерлеріне 
тұмауға қарсы, сонымен қатар, оба, іш 
сүзегі, күйдіргі, құтырма сияқты ауруларға 
қарсы екпе халықтың қауіп төндіретін кон-
тингенттеріне тегін жүргізіледі. Біздің елге 
келетін екпенің барлығы да дүниежүзілік 
денсаулық сақтау ұйымының сертификаты-
мен, рұқсаттарымен келеді. Əрбір келген 
вакцинаны бірнеше айдан бастап, бірнеше 
жылдар бойы зерттеп, оның қауіпсіздігі тек-
серіледі. 

Мұндай мүмкіндік кез келген елде жоқ. 
Жалпы екпе салғаннан кейін ағзада сол ау-
руға қарсы арнайы антиденелер пайда бо-
лады. Қорғану антиденелерінің нəтижесінен 
баланың дене қызуы көтеріліп, ине салған 
жері қызаруы мүмкін, бала мазасызданып 
жатады. Бұл алғашқы күндері ғана бола-
ды. Сондықтан одан қорқудың қажеті жоқ. 
Қалай десек те, бастысы, екпе баланы сол 
аурудан қорғайды. Жалпы екпе жасаудың 
маңыздылығын бағалауда əрбiр ата-ана 
мен жалпы қоғамда толық түсiнiк болуы өте 
қажет. Жұқпалы ауруларға қарсы күрестегі 
бірден-бір құрал халықты егумен толық 
қамту екенін жұртшылықтың жаппай түсінуі 
маңызды.

 Б. ИСРАИЛОВ, 
Сайрам аудандық СЭББ 

жетекші маманы.
И. АБДУРАИМОВА,

 «Қарабұлақ» Сайрам А А дəрігері.

ПРОФИЛАКТИКАЛЫҚ
ЕКПЕЛЕРДЕН БАС ТАРТПАҢЫЗ

Тарихга Афғон уруши номи билан 
кирган жангу жадалда Туркистондан 
жами 340 йигит Совет Армияси тар-
кибида иштирок этган. Жанг майдон-
ларида 11 ҳамшаҳримиз ҳалок бўлди. 
Бугунги кунда Афғон уруши фахрий-
ларининг 144 нафари ушбу ҳарбий 
ҳалокатнинг тугаганига 35 йил тўлиши 
муносабати билан ўтган тантанада 
иштирок этишди. 

Гулназ Мамбетова раҳбарлик қилаёт-
ган, яқинда фойдаланишга топширилган 
А.Темур номли умумтаълим мактабида 
“Мардлик шуҳрати – абадий” залини тан-
танали равишда очдик. Тадбирда вилоят 
Афғон уруши фахрийлари кенгаши раиси 
Турғанбек Бегимов, касаба уюшмаси таш-
килотларидан Гулжан Асилбекова, Жандўс 
Шайдуллаули, ҳарбий комиссариатдан 
Дилмурод Нуржанов, шаҳар таълим бўли-
мидан Бобонхўжа Сарманов каби расмий 
шахслар иштирок этишди. 

Ҳурматли ҳамкасбимиз, масжид бунёд 

этган ҳимматли Рўзмат ҳожи Камолов ўт-
ганлар руҳига Қуръон бағишлади. Камина 
ушбу тантанада генерал-полковник Р. 
Жақсилиқов имзолаган қутлов хати билан 
тақдирландим. Элимизда тинчлик, фаро-
вонлик ва осойишталик ҳамиша барқарор 
бўлсин.

Зокир АБДУРАИМОВ,
афғон уруши фахрийси,

Туркистондаги А.Темур номли 
умумтаълим мактаби дастлабки 

ҳарбий ва технология 
тайёргарлиги фани устози.

Тасвирда: тадбирдан лавҳа.

МАРДЛИК ШУҲРАТИ – АБАДИЙ
Совет қўшинларининг Афғонистондан олиб чиқиб кетилганига – 35 йил

Азиз опажон! Туғилган кунингиз 
билан табриклайман! Сизга узоқ умр, 
бахт-саодат, метиндек соғлик, фаро-
вон турмуш, орзу-умидларингизнинг 
амалга ошиши, ҳаётингизда омад ёр 
бўлиши ва ажойиб нурли, иқболли 
келажакнинг бахтли онларини тилаб 
қоламан! Оиламиз бахтига доимо соғ 
бўлинг!

Синглингиз: Марғуба.

17 февраль 2024 йил.17 февраль 2024 йил.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
418. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Ўтган йили “Жанубий Қозо-
ғистон” газетаси таҳририяти 
ташаббуси, Саврон тумани 
ўзбек этномаданият бирлаш-
маси ҳомийлиги ҳамда “Үлес” 
хайрия жамғармаси шафели-
гида А. Яссавий номидаги ви-
лоят китобсеварлар клубида 
шоир Эргаш Неъматуллаев 
таваллудининг 115 йиллигига 
бағишланган хотира тадби-
ри вилоят миқёсида ташкил 
этилганди. 

Тадбирда Қозоғистон Ёзув-
чилар уюшмаси аъзолари Эр-
назар Рўзиматов, Суннатулла 
Акромов, Абдураҳим Пратов, 
Долимжон Сайфуллаев, Қозо-
ғистон Журналистлар уюшмаси 
аъзолари Ҳусан Убайдуллаев, 
Акажон Иззатуллаев ҳамда 

фаолларимиз Бобожон Ёқу-
бов, Олим Қосимов, Айниддин 
Абубакиров, Ирисқул Аббосов, 
Иброҳим Отажонов, Қодир Аҳ-
медов, Жумадулла Абенов, 
Тойир Абдувалиев, Муҳаммад-
дин Дўсонов, Абдулла Расулов, 
Одил Меҳмоновлар иштирок 
этган, фахрий оқсоқоллар Тўл-
қин Саидмуродов, Носир Ҳам-
роқуловлар мулоҳазаларини 
билдирган эди.

Кечада шоир ва таржимон 
Эргаш Неъматуллаевнинг қисқа 
умри давомида улкан адабий 

мерос қолдиргани эътироф 
этилиб, бугунги авлод унинг 
ижодидан баҳраманд бўлиши, 
номини абадийлаштириш за-
рурлиги айтилиб, мактабларда 
шу инсон номидаги синфхона-
лар ташкил этиш вазифалари 
белгиланган эди. Иқтидорли 
адибнинг ижодига Ўзбекистон 
халқ шоири Миртемир Турсунов 
ижобий баҳо берган, у 46 йил 
умр кўрган ва Тошкентда дафн 
этилган. 

Бугунги кунда унинг ўғил-қиз-
ларидан фақат фаол обуначи-

миз, Янги Иқон қишлоқ ўзбек эт-
номаданият бирлашмаси раиси 
Ўсар Неъматуллаев ҳаёт. Совет 
Иттифоқи даврида (Янги Иқон 
қишлоқ кенгаши раиси Мусаев) 
раҳбарлик қилган йилларда, 
Эргаш Неъматуллаевнинг номи 
қишлоқ кўчасига берилган эди. 

Ш. МАДАЛИЕВ.

Тасвирда: тадбирдан лавҳа.

Муаллиф суратга олган.

ШОИР ЭРГАШ 
НЕЪМАТУЛЛАЕВНИ ХОТИРЛАБ

“ДЕСАНГКИ, ТОЙМАҒАЙ УЛ ЕРДА ГОМИНГ,
САНОҚЛИК ГОМ ИЛА БЎЛСИН ХИРОМИНГ”.

Алишер НАВОИЙ.

(Табдили: “қадамим бирор ерда тойилма-
син десанг, ҳар қадамингни ўлчаб бос”).

ШОҲБАЙТ

“ҲЕЧ НИМА ҚИЛМАСЛИККА 
ҚАРОР ҚИЛГАН КИШИ УЧУН 
МАЖЛИС ЭНГ ЯХШИ ВОСИ-
ТА”.

Жон Кеннет ГЭЛБРЕЙТ, 
америкалик иқтисодчи

ТЎРА СУЛАЙМОН
ҲИКМАТЛАРИДАН
“Доруломон кунни, замонасини
Олтин бешигини – ер, самосини,
Дўст камоли, душман паймонасини
Куйлаш каминанинг орзу-ҳаваси,
Бахмал ошёнида булбул навоси”.

СИЁСАТЧИЛАР ВА АКТЁРЛАР ҲЕЧ ҚА-
ЧОН ЎЗ ВАҚТИДА КЕТИШМАЙДИ.

Фрэнк ХАББАРД,
 америкалик ҳажвчи ва карикатурачи.

БУЮК МИЛЛАТПАРВАР ВА-
ТАНДОШИМИЗ ДОКТОР БОЙ-
МИРЗА ҲАЙИТНИНГ “ТУР-
КИСТОН РОССИЯ ВА ХИТОЙ 
ОРАЛИҒИДА” ДЕБ НОМЛАН-
ГАН КИТОБИНИ УҚИБ ЧИҚ-
САНГИЗ АФСУСЛАНМАЙСИЗ.

Она Ватанимиз – бир бутун 
улуғ Туркистонимиз тарихи, 
Ўрта Осиё ҳақидаги мазкур 
асар юртимизда битилган 
эмас. Олмонияда яшаб, са-
марали ижод этган, бутун 
умрини эл-юрт озодлиги йў-
лида фидо қилган ватандоши-
миз Боймирза Ҳайитнинг энг 
йирик асарларидан бўлмиш 
“Туркистон Россия ва Хитой 
оралиғида” китобини ўқиб, та-
рихий ҳақиқатга садоқат, ил-
мий холислик, Она юртга буюк 
муҳаббатни туямиз.

Муаллиф лутф қилганла-
ридек: “Биз ўлсак-да, Ватан, 
миллат яшажакдир!..”

ЭНГ ҚУВОНАРЛИСИ, КИ-
ТОБНИ УСТОЗИМИЗ БАХ-
ТИЁР ИСАБЕК-ЎРДАБЕКЛИ 
УСМОНЛИ ТУРКЧАСИДАН 
ЎЗБЕК ТУРКЧАСИГА ТАР-
ЖИМА ҚИЛГАН ВА СЎНГСЎЗ 
ЁЗГАН.

Ноёб нашр

БОЙМИРЗА ҲАЙИТ: “ТУРКИСТОН 
РОССИЯ ВА ХИТОЙ ОРАЛИҒИДА”

Бир нарса истамоқчи бўлсанг, ин-
сондан истама!

Зеро, берса, миннатдир, бермаса, 
зиллат (хорлик)дир!

Аллоҳдан истагин, берса – неъ-
матдир, бермаса – ҳикматдир...

Мавлоно 
Жалолиддин Румий.

ОЛМА СИРКАСИ
 УЙҚУСИЗЛИККА МАЛҲАМ 
� Олмали сиркадан фойдалансан-

гиз, уйқуни чақиришга яхши ёрдам 
беради.

Бунинг учун 3 чой қошиқ олма сир-
каси 200 г асалга аралаштирилади. 

Тайёр қоришма ухлашдан олдин 2 чой қошиқдан қабул 
қилинади. Ярим соат ўтар-ўтмас, кўзингизга уйқу келаётга-
нини сезасиз.

ҚАЙСИ МАҲСУЛОТЛАР
ТЕМИР МОДДАСИГА БОЙ?

Организм учун фойдали 
бўлган темир моддаси 
катта миқдорда қуйидаги 
маҳсулотларда мавжуд:
� петрушка
� жигар
� мол гўшти
� буғдой 
� исмалоқ
� ясмиқ

� оқ ловия
� бодом

Сайрам тумани, Қорабулоқ қишлоғи
Дилфуза СИДИҒАЛИЕВАга!

Ўрдабоши тумани вилоятдаги қишлоқ хўжали-
ги жадал ривожланган ҳудудлардан бири.

Ўтган йили 71 566 гектар ер ўзлаштирилиб, 
388 691 тонна ҳосил олинди. Шунингдек, 6 656 
гектар майдонга пахта экилиб, 21 965 тонна ҳо-
сил  олинган. 6 972 гектар донбоп маккажўхоридан 
64 840 тонна ҳосил олинди. Бошоқли дон экинлари-
нинг ҳосили 17,5 центнерни ташкил қилди.

Жорий йилда ҳам деҳқонлар баҳорги дала иш-
ларини қизғин бошлаб юборишди. Дон экинлари 
экиш учун бугунги кунда 24 минг гектардан зиёд ер 
ҳайдалган. Жорий йили 71,6 минг гектар майдонда 
деҳқончилик қилиш  режаланмоқда.

Вилоят минтақавий 
алоқалар хизмати.

ОНА ЗАМИН
 ИНЪОМЛАРИ

Хотира – муқаддас

Янги Қозоғистонни бирга барпо этамиз!

 А. Яссавий номидаги хал-
қаро қозоқ-турк университе-
тининг инглиз-араб филоло-
гияси факультетини аъло-
га тамомлаган директор Ў. 
Тошпўлатов 584 нафар ўқув-
чи таълим-тарбия олаётган 
мактаб директори сифатида 
амалга оширилаётган ибратли 
ишларга тўхталди. Бу ерда 
меҳнат қилаётган 65 нафар 
устознинг барчаси “Жанубий 
Қозоғистон” газетасининг обу-
начилари. 

Аълочи ўқувчиларга сти-

пендия тўланади. Айни пайтда 
30 нафар ўқувчига 10 минг 
тенгедан стипендия тўланмоқ-
да. Тест синовларида юқори 
кўрсаткичларга эришган ўқув-
чилар Туркистон, Самарқанд 

шаҳарларига бепул йўлланма 
билан тақдирланади. Барча 
харажатлар муассис Арабхон 
Тошпўлат ўғли томонидан 
молиялаштирилади. Мактаб 
ота-оналар қўмитаси раиси 

Равшан Нурметов билан ҳам-
корликда таълим-тарбияни 
ривожлантиришга қаратилган 
барча тадбирлар бамаслаҳат 
ҳолда олиб берилади.

Мактаб кутубхонаси му-
дираси Зарина Мирзахонова 
мулоқот чоғида ота-оналар 
қўмиталари, фаол ўқувчилар 
ва тадбиркорлар ҳиммати 
билан “Кутубхонага – менинг 
китобим” акцияси доираси-
да 800дан зиёд бадиий ада-
биётлар топширилгани, бу иш 
давом этаётганлигини фахр 
билан қайд этди. Мактаб маж-
лислар залида А. Навоийни 
устозим деб эъзозлаган Абай 
Қунанбаев тасвири деворга 
чизилаётган экан. Бобир Қаю-
мов ва Даврон Юнусовнинг 
ишларига омад тиладик. 

Сафаримиз чоғида ҳамроҳ-
лик қилган ўқув ишлари бўйи-
ча директорнинг ўринбосари, 
ўтган йил якуни бўйича рес-
публика миқёсида “Йилнинг 
пешқадам ўқитувчиси” унво-
нига сазовор бўлган Шоҳида 
Камолбекова А. Навоий та-
валлудига бағишланган ҳаф-
талик доирасида мактабда 
ташкил этилган тадбирлар 
ҳақида ҳам баён этди.

Таҳририятдан обунага даъ-
ват мактубини барча суҳ-
батдошларимга тақдим этиб, 
“Жанубий Қозоғистон” наш-
рининг маънавиятимизни юк-
салтиришдаги аҳамиятини 
таъкидладим.

Ш. МАДАЛИЕВ.
Муаллиф суратга олган.

АЪЛОЧИ ЎҚУВЧИЛАР
РАҒБАТЛАНТИРИЛАДИ

Янги Иқон қишлоқ ўзбек этномаданият бирлашмаси раиси, Туркистон вилоя-
тининг ибратли фуқароси Ўсар Неъматуллаев билан таниқли тадбиркор Арабхон 
Тошпўлат ўғли барпо этган, бугунги кунда Ўсар Тошпўлатов раҳбарлик қилаётган 
“Дарын KZ” умумтаълим мактабига ташриф буюрдик.

Саломатлик сирлари


